
Пәтер ұрлықтарының 
жартысы ашылмаған

SAQSHY
АЙМАҚ

Мекемедегі 
«Ерлік бұрышы»

Бұл байқау 2008 жылдан бері 
дәстүрлі түрде өтіп келеді. Мақ-
саты – қоғамдық өмірге белсене 
араласып жүрген, сондай-ақ, өз 
қызмет саласында кәсіби шеберлі-
гімен ерекшеленген жас буын өкіл-
дерін қолдау. Елдің экономика-
лық, саяси және мәдени өмірінде 
жастардың белсенділігін арттыру, 
патриоттық сезімдерін нығайту. 

Байқауда 12 аталым бойынша 
жастар сыйлығы анықталады. 
Айта кету керек, осы 11 жылда 560 
жас «Жыл үздігі» атанған.

Батыс Қазақстан облысының 
әкімі Ғали Нәжімеденұлы бастаған 
белгілі тұлғалар табыс еткен сый-
лық иелері қатарында Х. Бөкеева 
атындағы облыстық қазақ дра-
ма театрының көркемдік жетек-
шісі, актёр Жасқайрат Сәбитұлы 
(«Үздік жас өнерпаз»), «Сырым 
елі» қоғамдық-саяси газетінің ре-
дакторы, ақын Бауыржан Ширме-
динұлы («Үздік жас журналист»), 
Жұбан Молдағалиев атындағы 
кітапхана кітапханашысы Фариза 
Айтымова («Үздік жас маман») 
және басқалар бар. 

Марапатталушылардың қата-
рында облыстық Полиция де-

партаменті Орал қаласы ПБ па-
трульдік полиция батальонының 
взвод командирлері, полиция 
аға лейтенанттары Нұрболат 
Смағұл мен Нұржан Ғұмыров та 
болды. Іс-шарада жігіттер «Ба-
тырлық пен қайсарлық» номи-
нациясы бойынша жеңімпаз ата-
нып, облыс әкімдігі атынан алғыс 

хат пен ақшалай сыйлыққа ие 
болды. 

Еске салар болсақ, 3 мамыр 
күні кешке таман «102» қызметі-
не әлдебір бойжеткеннің ғима-
рат төбесінен секіргелі жатқаны 
туралы хабар келіп түседі. Бұл 
ақпарат жақын маңда патрульдік 
кезекшілікте жүрген полиция 
қызметкерлеріне жіберіледі. Сол 
кезде оқиға орнына келген тәртіп 
сақшылары еш ойланбастан ғима-
рат шатырына көтерілген. Бірінші 
болып шыққан Нұрболат есімді 
полицей қыздың назарын аудару 

үшін онымен келіссөз жүргізе 
бастайды. Бірақ, қыз оған мүлде 
жауап бермейді. Дегенмен, поли-
цей әңгімені жалғастыра отырып, 
ақырындап қызға жақындап, 
оның қолынан ұстап алады. Сөй-
тіп, әріптесі Нұржан екеуі қызды 
төменге түсірді. 

Екеуі де ішкі істер органдарына 
2012 жылы келген. Осы оқиғадан 
кейін қос батыр ІІМ атынан «ІІІ 
дәрежелі құтқарушы» төсбел-
гісімен марапатталды.

Батыс Қазақстан облысы ПД 
баспасөз қызметі

ҚОС ПОЛИЦЕЙ – ЖЫЛ ҮЗДІГІ
БАЙҚАУ

О б л ы с т ы қ  Ж а с т а р  с а я с а т ы  м ә с е л е л е р і 
басқармасы мен облыс әкімдігінің қолдауымен 
Орал қаласындағы Х. Бөкеева атындағы облыстық 
қазақ драма театрында дәстүрлі «Жыл үздігі-2019» 
байқауы өтті. 

Үкімет басшысы Қазақстан эко-
номикасын цифрландырудың 
әлемдік аренада оның тұрақты 
өсуі мен еліміздің бәсекеге қабілет-
тілігін қамтамасыз ету үшін өсіп 
келе жатқан өзектілігін атап өтті. 
Осы мақсатқа қол жеткізудің негіз-
гі құралы – «Цифрлық Қазақстан» 
мемлекеттік бағдарламасы.

«Бағдарламаның 2018 және 2019 
жылдардағы жалпы экономи-
калық әсері 600 млрд теңгеден 
асты. Мемлекеттік қызметтерді 
ұсыну, білім беру, денсаулық 
сақтау, қаржы салалары, көлік 
және тау-кен металлургия сектор-

ларында цифрлық технологиялар-
ды енгізуде айтарлықтай елеулі 
жетістіктерге қол жеткізілді, бұл 
Қазақстанның өзекті әлемдік рей-
тингтердегі орнын жақсартуға 
мүмкіндік берді», – деді А. Мамин.

Премьер-Министр цифрлан-
дырудың ұлттық экономиканың 
қозғаушы күшіне және тұрақты 
жұмыс орындарының генерато-
рына тек ол жаңа құн құрудың 
тетігі болған жағдайда ғана айна-
ла алатынын атап айтты. Осыған 
байланысты біртіндеп нәтижелі 
инновацияларға күш-жігер шоғыр-
ландыру керек. Нақты солар 

Қазақстан экономикасына жаңа 
технологияларды әзірлеу мен 
бейімдеудің қозғалтқышы болады 
және жұмыс орындарын құрудың 
жаңа толқынын іске қосуға мүм-
кіндік береді. 

«Осы айда Сан-Франциско қа-
ласында өткен жұмыс кездесу-
лері аясында нарық көшбасшыла-
рымен акселерация және венчур-
лық қаржыландыру саласында 
бірлескен қорлар құру туралы 
уағдаластықтарға қол жеткізіл-
ді. Біз салада қаражаттың қол-
жетімділігін арттыру бойынша 
жүйелі шаралар қабылдап жатыр-
мыз. «Самұрық-Қазына» қоры 
стартаптар инновацияларына 
тұрақты сұранысты қалыптастыру 
үшін зор әлеуетке және мүмкіндік-
терге ие», – деді А. Мамин.

Үкімет басшысы Дүниежүзілік 
экономикалық форуммен бір-
лесіп Қазақстанда Аймақтық 
Үлестес төртінші өнеркәсіптік 
революция орталығын іске қосу 
бойынша жобаны жүзеге асыру-
дың белсенді фазасы басталғанын 
айтты. 

«АХҚО базасындағы жаңа орта-
лық бізді Израиль, Үндістан, Қы-
тай, БАӘ, АҚШ және Жапонияны 
қоса алғанда, бүкіл әлем бойынша 
ірі орталықтар желісімен біріктіру-
ге мүмкіндік береді. Осылайша, 
Дүниежүзілік экономикалық фо-
румның жетекші әлемдік серіктес 
компаниялары желісі арқылы 
Қазақстанға озық бизнес әріпте-
стерді тартуға ықпалын тигізеді», 
– деді А. Мамин.

Премьер-Министр цифрлық тех-
нологиялардың бұдан арғы инте-
грациясы Қазақстанның әлемнің 
аса бәсекеге қабілетті 30 елінің 
қатарына кіруі және қазақстан-
дықтардың әл-ауқатын жақсартуы 
үшін аса маңызды екенін атап 
өтті. 

Үкімет басшысы «Самұрық-Қа-
зына» ҰӘҚ» АҚ қоржындық ком-
панияларының және оның серік-
тестерінің цифрлық технология-
лар және «ақылды қалалар» сала-
ларындағы жетістіктерінің көр-
месімен танысты. 

Ш а р а ғ а  7 0 0 - г е  ж у ы қ  а д а м 
– «Самұрық-Қазына» ҰӘҚ» АҚ 
басқарма төрағасы, цифрлық да-
му, инновациялар және аэроға-
рыш өнеркәсібі министрі А. Жұ-
мағалиев, ұлттық компаниялар-
дың басшылары, сондай-ақ, АТ 
және телекоммуникациялық биз-
нес өкілдері қатысты. 

ЦИФРЛАНДЫРУ – ЭКОНОМИКА ҚОЗҒАЛТҚЫШЫ

Премьер-Министр Асқар Мамин Қазақстан эко-
номикасын цифрландыру тақырыбына арналған 
«Digital Samruk» конференциясының пленарлық 
сессиясына қатысты. 

ДОПИНГ ҮШІН 
ЖАЗА КҮШЕЙЕДІ

Президент Қасым-Жомарт Тоқаев 
«ҚР Спорт және денешынықтыру 
туралы кейбір заңнамалық актілерге 
өзгертулер мен толықтырулар енгізу 
туралы» заң жобасына қол қойды. 

Заң жобасы допингке қарсы ереже-
лерді бұзғандардың жауапкершілігін 
қатаңдатуға, Ұлттық допингке қарсы 
ұйымның мәртебесін күшейтуге 
бағытталған. 

«Қолданыстағы заңнамаға до-
пингке қарсы ережелерді бұзғаны 
үшін жауапкершілікті қатаңдату 
бойынша өзгерістер мен толықтыру-
лар енгізу, атап айтқанда спортшыға 
допинг тағайындаған адамдарға 
қатысты әкімшілік жауапкершілікті 
енгізу қажеттілігі туындады. Ол 200 
айлық есептік көрсеткіш мөлшерінде 
айыппұл түрінде жазаны көздейді», 
– делінген комитеттің хабарлама-
сында. 

Сонымен қатар, допингті пайда-
ланғаны үшін заң жобасында: 

 – дисквалификация; 
 – спортшының спорттағы нәтиже-

сін жою және біліктілік ұпайларын 
немесе балдарын алып тастау; 

 – ақшалай көтермелеуді қайтару; 
 – спортшылар мен жаттықты-

рушыларға өмір бойы ай сайынғы 
материалдық қамсыздандыруды 
төлеуді тоқтату; 

 – спортшыларға, жаттықтырушы-
ларға және клуб командаларының 
басшыларына ай сайынғы ақшалай 
қамтуды тоқтату; 

 – спорттық атағынан айыру; 
 – Олимпиада, Паралимпиада және 

Сурдлимпиада ойындарының чем-
пионы және жүлдегері тұрғын үйді 
пайдалану шартын бұзу; 

 – спорт түрлері бойынша Қазақстан 
Республикасының құрама және 
штаттық құрама командаларының 
құрамынан спортшыларды, жат-
тықтырушыларды шығару жазалары 
қарастырылған. 

ЕЛОРДАДА ҚАНША 
МЕКТЕП САЛЫНАДЫ?

Бұл туралы кеше Орталық комму-
никациялар қызметіндегі баспасөз 
мәслихатында елорда әкімі Алтай 
Көлгінов айтты. 

Әкімнің дерегінше, 6 мектеп са-
лынған. Бұл 5 мың оқушыны оқу 
орнымен қамтуға мүмкіндік берді. 
2020 жылы 9,5 мың оқушы орнына 
есептелген 12 мектеп салу және пай-
далануға беру жоспарланып отыр. 
Сонымен қатар, 12 мың орындық 8 
мектеп салуды бастау жоспарланған. 

«Қазір қалада 115 мектеп пен 125 
мың оқушы бар. Халықтың өсуімен 
қалада әлеуметтік нысандарға жүк-
теме өсуде. 8 мектеп қазір үш ауы-
сымды оқытумен жұмыс істейді. Үш 
ауысымды оқытумен байланысты 
мәселені шешу үшін жылына кемінде 
10 оқу орнын салу қажет. 2020 және 
2021 жылдары 12 мектептен саламыз. 
Бірінші кезекте мектеп құрылысы-
на арналған орындар анықталды. 
Мектептердің құрылысына жеке 
инвесторларды тартамыз. Өңірлік 
кеңесте 22 мың оқушы орнына жеке 
инвестиция есебінен 22 мектеп салу 
қолдау тапты», – деді А. Көлгінов. 

Оның айтуынша, кешенді жоспар 
аясында 5 жылдық кезеңге 60 мың 
орындық 50 мектеп (оның ішінде 10 
мектеп қазіргі мектептер аймағын-
да) салу жоспарланған. Жоспарды 
іске асыру 2025 жылға қарай мектеп 
орындарындағы ағымдағы және 
перспективалық қажеттіліктерді 
қамтамасыз етуге мүмкіндік береді.

Индира 
АХМЕТОВА

Жиында министр, полиция гене-
рал-лейтенанты Ерлан Тұрғымбаев 
Қазақстанның Тұңғыш Президенті 
– Елбасы Нұрсұлтан Назарбаевтың 
және Мемлекет басшысы Қасым-Жо-
март Тоқаевтың басшылығымен 
біздің еліміз әлемдегі тұрақты және 
беделді мемлекетке айналғандығын 
айтып өтті. 

Сонымен бірге, елдегі құқықтық 
тәртіптің деңгейі полицияның жұ-
мыс сапасымен тығыз байланысты 
екендігіне және әрбір ел тұрғы-
нының күш-жігері қылмысқа, кез 
келген заң бұзушылықтарға батыл 
қарсы тұруға бағытталуы керектігі-
не тоқталды. 

Халық пен полиция арасында 
берік қарым-қатынас қалыптас-
тыру, азаматтардың ішкі істер 
органдарына деген сенімін арт-
тыру маңызды міндет болып та-
былатынын тағы бір мәрте еске 
салды.

«Ішкі істер органдарының жеке 
құрамы алдағы уақытта да құқықтық 
тәртіп пен азаматтардың қауіпсізді-
гін қамтамасыз ете отырып, өз-
дерінің қызметтік міндеттерін үлгілі 
және қажырлы атқара береді деп 
сенемін», – деді Ерлан Тұрғымбаев.

Қазақстан Тәуелсіздігі күні қар-
саңында министр ардагерлерге 
ерекше алғысын білдірді. Сондай-ақ, 
қоғам және мемлекет тарапынан по-
лицияға жоғары талаптар қойылып 
отырғандығын жеткізіп, бұл бағыт-
та өмірлік және қызметтік тәжіри-
белерінің арқасында толық сенім 
үдесінен шығатындығын жеткізді. 

Сонымен қатар, Тәуелсіздік ме-
рекесіне арналған салтанатты ша-
рада әскери және қызметтік бо-
рышын үлгілі атқарғаны, заңдылық 
пен құқықтық тәртіпті қамтамасыз 
етуде көрсеткен ерлігі мен жанқи-
ярлығы, елдің ұлттық қауіпсіздігі 
мен қорғаныс қабілетін нығайтуға 
қосқан үлесі үшін еңбегімен дара-
ланған біршама полиция қызметкер-
лері мемлекеттік марапаттарға ие 
болды. 

Атап айтар болсақ, Ұлттық ұлан 
«Оңтүстік» өңірлік қолбасшылығы-
ның қолбасшысы Талапкер Әмриев 
ІI дәрежелі «Даңқ» орденімен, Ішкі 
істер министрлігінің бөлімше ко-
мандирі Нұрлан Қоқанов I дәрежелі 
«Айбын» орденімен, Ұлттық ұлан Бас 
қолбасшылығы бастығының орын-
басары – Бас жедел басқармасының 
бастығы Нариман Ақбаров, Павлодар 
облысы Полиция департаментінің 
бастығы Нұрлан Мәсімов, Атырау об-
лыстық Полиция департаментінің ба-
стығы Қамза Үмбетқалиев ІI дәрежелі 
«Айбын» орденімен наградталды.

Ішкі істер саласының 25 қызметкері 
«Ерлігі үшін» және «Ерен еңбегі үшін» 
медальдарымен марапатталды.

Ұлттық ұланның 5573 әскери бөлімі 
ән мен би ансамблінің солисі Естай 
Мұқашевқа «Қазақстанның еңбек 
сіңірген қайраткері» құрметті атағы 
берілді. Ішкі істер министрлігінің де-
партамент бастығы Тұрлыбек Ахме-
товке Қазақстан Республикасының 
Құрмет грамотасы тапсырылды.

Жалпы 540 ІІМ қызметкері мен 
әскери қызметкер әртүрлі марапат-
тарға ие болды.

Іс-шара концерттік бағдарламамен 
жалғасты. Ішкі істер органдары мен 
Ұлттық ұлан ардагерлері патриот-
тық әсем әндер тыңдады. 

Айта кетейік, Қазақстанның тәуел-
сіздігі жылдары қызметтік борышын 
адал орындағаны, ерлігі мен батыл-
дығы үшін 1340 ішкі істер органдары 
мен Ұлттық ұлан қызметшілеріне 
мемлекеттік награда берілсе, оның 
ішінде 131-іне қаза тапқаннан кейін 
берілген. 

Суреттерді түсірген 
Медет ӘШІРБЕКОВ

JAŃ ALYQTAR

Еркіндік – елімнің ұлы байлығы
МЕРЕКЕЛІК ШАРА

Тәуелсіздік мерекесінің қарсаңында Президент Жарлығымен ішкі 
істер органдарының 32 қызметкеріне мемлекеттік награда тапсы-
рылды. Сондай-ақ, Үкімет басшысы 8 полиция қызметкерінің еңбегін 
лайықты бағалады. Марапаттау рәсіміне арналған салтанатты шара 
Ішкі істер министрлігінде өтті.

Ішкі істер министрінің орынба-
сары Юрий Ильин құттықтау сөз 
сөйлеп, Тұңғыш Президенттің бас-
шылығымен тәуелсіздік жылдары 
елімізде болған негізгі жетістіктер 
мен өзгерістерді атап өтті.

Қазақстанда демократияның ба-
залық қағидаттарына негізделген 
жаңа саяси жүйе құрылды, тиісті 
заңнама қалыптастырылды, мемле-
кеттік басқарудың тиімді аппараты 
құрылды және жетілдірілуде. Қа-
зақстанның біртұтас халқы қазір-
гі заманғы және бәсекеге қабілет-
ті зайырлы мемлекетті белсенді 
құруда.

Өткен жылдар ішінде елде төтен-
ше жағдайлардың алдын алу және 
олардың салдарын жою жөніндегі 
міндеттерді жоғары деңгейде ше-
шуге қабілетті жедел ден қою жүйесі 
қалыптасты.

ТЖ қызметі жұмыс істеген жыл-
дары барлығы (1995 жылдан бастап 
2019 жылға дейін) төтенше жағдай-
лар мен өрттерді жоюға 1 млн 312 
мыңнан астам шығу жасалды, 362 
мыңнан астам адам құтқарылды, 
әртүрлі төтенше жағдайлар ай-
мағынан 315 мыңға жуық адам эва-
куацияланды, 52 мыңнан астам зар-
дап шеккенге медициналық көмек 
көрсетілді.

2019 жылдың басынан бастап 
құтқару бөлімшелері өрт және апат-

тық-құтқару жұмыстарына 72,8 мың 
шығуды жүзеге асырды, шамамен 
11 мың адам құтқарылды, төтенше 
жағдайлар аймағынан 24,5 мың адам 
эвакуацияланып, 4,4 мың зардап 
шеккен адамға алғашқы медицина-
лық көмек көрсетілді.

Жыл сайын азаматтардың қа-
уіпсіздігін қамтамасыз етуге ар-
налған жобалар мен іс-шаралар іске 
асырылуда. Еліміздің өңірлерінде 
өрт сөндіру депосының жаңа кешен-
дері салынуда. «2017-2020 жылдарға 
арналған су тасқыны қатерлерінің 
алдын алу және оларды жою жөнін-
дегі шаралар кешені» Жол карта-
сы орындалуда. «Қорғас» шекара 
маңы ынтымақтастығы халықара-
лық орталығының сел қауіпсіздігін 
қамтамасыз ету бойынша шаралар 
қабылдануда. Серпінді қауіпті мұз-
дық көлдерде қауіпті сел шығарын-
дылары мен сырғыма шығуларына 
жол бермеу бойынша алдын алу 
іс-шаралары кешені өтті.

Біртіндеп мемлекеттік өртке қарсы 
қызмет бөлімшелері, жедел-құтқару 
жасақтары өрттерге және түрлі тө-
тенше жағдайларға тиімді ден қою 
үшін орындалатын міндеттердің 
кең спектрі бар жаңа техникалық 
ресурстармен жарақтандырылады.

Құтқарушылар өздерінің кәсіби 
дағдыларын үнемі жетілдіреді, ава-
риялық-құтқару жұмыстарын жүр-

гізу тәжірибесімен алмасады, жыл 
сайын «Қазқұтқару» жиын-семина-
рына, республикалық және халықа-
ралық жаттығуларға қатысады. 

2020 жылы Қарағанды қаласында 
өрт-құтқару спорты бойынша ерлер 
арасындағы XVI әлем чемпионаты 
және әйелдер арасындағы VII әлем 
чемпионаты өтеді. 

Бұдан әрі салтанатты жиналыс 
барысында сынақ мерзімінен сәтті 
өткен мемлекеттік әкімшілік қыз-
метшілер ант қабылдады.

Азаматтық қорғау органдары қыз-
меткерлерінің кәсібилігі, батырлығы 
және тиімді жұмысы да еленбей 
қалған жоқ. Бірқатар үздік қызмет-
кер мемлекеттік және ведомстволық 
наградалармен марапатталды.

Тәуелсіздік күні қарсаңында Пре-
зидент Жарлығына сәйкес әскери 
және қызметтік борышын үлгілі 
атқарғаны, заңдылық пен құқықтық 
тәртіпті қамтамасыз етуде көрсет-
кен ерлігі мен жанқиярлығы үшін 
ТЖК-нің 3 қызметкері «Ерлігі үшін» 
медалімен марапатталды.

Сонымен қатар, қызметтік мін-
деттерін адал атқарғаны үшін және 
Тәуелсіздік күнін мерекелеуге байла-
нысты ІІМ және ТЖК ведомстволық 
наградаларымен ТЖК және оның 
бөлімшелерінің 99 қызметкері мара-
патталды. 

Осындай салтанатты жиналыстар 
ТЖК барлық аумақтық бөлімше-
лерінде өтті.

ІІМ ТЖК баспасөз қызметі 

99 қызметкерге марапат
МЕРЕКЕЛІК ШАРА

13 желтоқсанда ІІМ Төтенше жағдайлар комитетінде Тәуелсіздік 
күніне арналған салтанатты жиналыс өтті.

Геннадий Головкин өзінің әу-
есқой мансабында ІІМ Ішкі әскер-
лерінің спорттық командасының 
құрамына кірген болатын. 

«Геннадий Геннадьевич, ішкі 
істер органдары үшін сіз бөтен 
адам емессіз. Біздің қатарымыз-
да «бұрынғы әріптесіміз» деген 
болмайды. Ішкі істер министрлігі 
және жеке өзім сіздің кәсіпқой 
бокстағы даусыз табыстарыңызды, 

сондай-ақ, Қазақстанда осындай 
ұлы спортшы бар екенін мақтан 
тұтамын. Жеңіске деген талпыны-
сыңызбен және жігерлі рухыңыз-
бен ІІМ-нің барлық жеке құрамы-
на үлгі болып келесіз. Сізге жаңа 
жеңістер мен жетістіктер тілей-
мін!» – деді қазақстандық бокс-
шыға медаль тапсырған министр 
Ерлан Тұрғымбаев.

ІІМ баспасөз қызметі

Головкинге медаль 
тапсырды

Ішкі істер министрінің бұйрығымен Геннадий Головкин 
қазақстандық спортты дамытуға, халықаралық аренада еліміздің 
беделін арттыруға қосқан үлесі үшін, сондай-ақ, Тәуелсіздік күнін 
мерекелеуге байланысты «Құқық тәртібін қамтамасыз етуге қосқан 
үлесі үшін» медалімен марапатталды. 

МАРАПАТ

Бауыржан 
БЕРІКҰЛЫ

Іс-шараға ІІМ Тергеу департа-
ментінің бастығы, полиция пол-
ковнигі Санжар Әділов, М.С. Нәрік-
баев атындағы ҚазГЗУ Жоғары 
құқық мектебінің директоры Сер-
гей Пен, ҚазГЗУ Тәрбие ісі жөнін-
дегі проректор Мирас Дәуленов, 
Нұр-Сұлтан қаласы ПД бастығы-
ның орынбасары, полиция пол-
ковнигі Ғазиз Нұрқаев, сондай-ақ, 
Тергеу бөлімдерінің қызметкерлері 
мен студенттер қатысты.

Бағдарлама қылмыстық істер 
бойынша сотқа дейінгі іс жүргізу 
жөніндегі оқу курсы болып та-

былады, оны астананың тергеу 
бөліністерінің басшылары оқымақ. 
Азаматтық заң жоғары оқу орны 
мен ІІМ-нің бірлескен бағдарла-
масы теориялық сабақтарды сту-
денттердің практикалық дайын-
дығымен үйлестіретін дуалдық 
білім беруді енгізу арқылы қа-
зақстандық полиция үшін білікті 
тергеушілерді, криминалистер 
мен басқа мамандықтар бойынша 
мамандарды дайындауға мүмкін-
дік береді.

Осы бағдарлама бойынша тек 
ҚазГЗУ студенттері ғана емес, 
сонымен қатар, өз өмірін құқық 
қорғау саласымен байланыстыр-
ғысы келген басқа да жоғары оқу 
орындарының студенттері де 
оқи алады. Одан әрі олар ІІО-ға 
жұмысқа орналасу кезінде ар-
тықшылықтарға ие болады.

Аудиторияға арнаған сөзінде 
Сергей Пен ҚазГЗУ құқық қорғау 
саласы бойынша студенттерді 
даярлауды жалғастырып жатқан 
аз ғана жоғары оқу орындарының 
бірі екенін атап өтіп, олардың 
түлектері өз ісінде сұранысқа ие 
және білікті мамандар болатынына 
сенім білдірді.

– Ішкі істер министрі Ерлан 
Тұрғымбаев азаматтардың консти-
туциялық құқықтары мен бостан-
дықтарын толық көлемде қорғай 
алуы үшін тергеушілерді дайындау 
сапасын жақсарту міндетін қойды, 
– деп атап өтті ІІМ Тергеу департа-
ментінің бастығы С. Әділов.

Нұр-Сұлтан қаласының же-
дел-тергеу бөлімшелерінде ҚазГЗУ 

түлектері табысты жұмыс істейді, 
олар жоғары теориялық және прак-
тикалық дағдыларды көрсетіп жүр. 
Олардың кейбіреулері өз жұмысы 
туралы ойларымен бөлісті. Осы 
уақытқа дейін алған білімдерін 
осылайша іс жүзінде жүзеге асырып 
келе жатқандарына риза.

Тергеушінің түрлі тергеу әрекет-
тері, қылмыстарды ашуға және 
тергеуге, оқиғаның барлық мүмкін 
болатын тергеу болжамдарын тек-
серуге бағытталған еңбек күндері 
бейнероликте көрсетілді.

Шара соңында ІІМ Тергеу депар-
таментінің бастығы С. Әділов пен 
ҚазГЗУ Жоғары құқық мектебінің 
директоры С. Пен «Тергеуші» 
бірлескен сертификаттау бағдар-
ламасы туралы Ережеге қол қойды.

Суретті түсірген 
Медет ӘШІРБЕКОВ

Болашақ тергеушілерге 
арналған бағдарлама

Жақында Ішкі істер министрлігі және М. Нәрікбаев атындағы 
Қазақ мемлекеттік заң университетінің базасында азаматтық 
жоғары оқу орындарының студенттеріне арналған «Тергеуші» 
атты бірлескен сертификаттау бағдарламасы ашылды. 

ДӘРІС

Бауыржан 
БЕРІКҰЛЫ

– Пәтер ұрлығының залалы ша-
малы болған күнде де тура осы қыл-
мыс мүлік иелеріне айтарлықтай 
материалдық және моральдық зиян 
келтіреді. Азаматтардың қауіпсіздігі 
мен өмір сүру жайлылығының жал-
пы деңгейіне жағымсыз әсер етеді, 
– деді Н. Рахметуллаев баспасөз мәс-
лихатында.

Құқық қорғау органдарына қыл-
мыстың осы түрінің алдын алу бойын-
ша ерекше міндеттер жүктеліп отыр. 

– Криминогендік жағдайға жа-
салған талдау көрсеткендей, соңғы 
4 жылда республика бойынша пәтер 
ұрлығының үштен бірге төменде-
гені байқалады. Осылайша, соңғы 
11 айдың қорытындысы бойынша 30 
мыңға жуық пәтер ұрлығы тіркел-
ген. Бұл былтырғы жылдың осындай 
кезеңімен салыстырғанда 7,5 пай-
ызға төмен. Мұндағы қылмыстың 
жартысы ашылмай қалған. 6733 қыл-
мыскер ұсталды, – деп мәлімдеді.

ІІМ өкілінің айтуынша, жалпы 
саны 150 адамнан тұратын 43 қыл-
мыстық топ ұсталған. Яғни, Алматы 
қаласында жылдың басынан бері 
Алматы, Шығыс Қазақстан және 
Павлодар облыстарының тұрғын-
дарынан тұратын 7 қылмыстық топ 
құрықталды. Олар 31 пәтер ұрлығын 
жасаумен әшкереленген. Нұр-Сұл-
тан, Алматы, Шымкент, Ақмола, 
Ақтөбе, Батыс Қазақстан, Қарағанды 
Шығыс Қазақстан облыстарынан 
«ұры-гастролерлерден» тұратын жә-
не жалпы алғанда 50 пәтер ұрлығын 
жасаған 9 қылмыстық топтың қыл-
мыстық әрекеті әшкереленген.

Мысалы, Нұр-Сұлтан қаласында 
құрамына бойжеткен қыз да кірген 
4 адамнан тұратын топ ұсталған. 
Олар шет жатқан аудандарда әре-
кет еткен. Маңдайшасы бар үйлерді 
таңдап, ашық тұрған желкөздер 
арқылы немесе пластик терезелерді 
ебін тауып ашып пәтерге енген. Осы 
орайда қыз бен жігіт ғашық жұптың 
рөлін ойнап, сақтық шарасы үшін 
кіре-берісте тұрған. Олардың 12 пә-
тер ұрлығын жасағаны дәлелденген. 

Ильинка кентінде елеусіз болу мақ-
сатында тек қаланың шетінде әре-
кет еткен  және пәтер иелері кешке 
қарай өз тұрғын үйін тастап кеткен 
уақытты аңдыған пәтер ұрылары 
тобының әрекеті тоқтатылды. Осы 
орайда, олар үнемі қылмыс жасай-
тын орынға дейін  бағдарлық авто-

буспен барып отырған. Коттедждер 
мен жеке үйлерден 10 ұрлықтың 
жасалғаны дәлелденген. 

Ұсталғандардың жалпы санынан 
алғанда 12 қылмыскер ТМД елдерінің 
азаматтары (Өзбекстан Республи-
касы – 8, Ресей Федерациясы – 3, 
Қырғыз Республикасы – 1).

Осылайша 6733 қылмыскердің 
4120-сы ұрлық жасауды қайталаға-
ны үшін ұсталды, сәйкесінше олар 
қоғамнан алшақтатылып, енді олар-
дың жәбірленуші тараппен мәмілеге 

келу және әділ жазадан құтылу мүм-
кіндігі жоқ. 

Қол сұғушылықтың негізгі ны-
саны – зергерлік бұйымдар, тері 
бұйымдары, түрлі аппаратура, яғ-
ни айналадағыларға өзімен бірге 
жылдам алып шығуға және өткізуге 
болатын заттар болуына байланы-
сты Ішкі істер министрлігі Ұлттық 
банкпен бірлесіп ломбардтардың 
қызметін ұйымдастыру қағидала-
рын әзірледі және бекітті. Мұнда 
ломбардта заттарды сақтау, қа-
уіпсіздікті қамтамасыз ету бойынша 
талаптарды анықтау және ломбард 
жайларын техникалық бекемдеу 
мәселелері, ломбардтарда заңсыз 
табылған заттарды айналдыруға 
қарсы іс-қимыл бойынша шаралар 
көрсетілген. 

Енгізілген өзгерістерге сәйкес, 
2020 жылдың 1 қаңтарынан бастап 
ломбардтық ұйымдар микронесие-
леу ұйымдарына жататын болады. 
Осы қағидаларға сәйкес ломбардтар 
несие бюросына барлық кепілдік 
мүлік туралы мәлімет беруге мін-
детті болады, ал полиция бөлімше-
лерінің жымқырылған мүлікпен 
қойылған кепіл нысанын тексеру 
үшін осы бюроға қолжетімділігі 
болады. 

Мұнымен қоса, полицияның ай-
мақтық департаменттері жергілікті 
атқарушы органдарымен бейне-

бақылау жүйелерін кеңейту бойын-
ша бірлескен жұмыс жүргізуде. 

Қазіргі кезде елімізде 60 мыңнан 
астам бейнебақылау камерасы, оның 
ішінде 6 мың ЖБО бейнебақылау 
жүйесі, «Қауіпсіз аула» бағдарлама-
сының аясында орнатылған 55 мың 
және тұрғындардың бастамасымен 
орнатылған 15 мың бейнебақылау 
камерасы бар. Бейнекамералармен 
13 мыңнан астам аула, 17 мыңнан 
астам тұрғын үй қамтылған, бұл 
қылмыстың осы түрін азайтуға ай-
тарлықтай ықпал етті. 

Ұрылардың әлеуметтік желілерді 
пайдалану деректері мол, ол жерде 
азаматтардың өздері ұрылардың 
тура солардың үйіне келуіне итерме-

лейді, себебі   онда көп ақпарат сала-
ды, мысалы: «Желтоқсанның 15-нен 
17-не дейін отбасыммен Бурабайға 
кетемін», «31 тамызда әйеліммен 
Түркияға ұшып бара жатырмын!» 
немесе шет елде, қаланың сыртында 
жүргені туралы онлайн бейнежазба 
немесе суреттерді шығарады. Осы 
деректер әлеуетті қаскүнемдерге 
белгілі бір уақытқа тұрғын үйдің 
қараусыз қалатыны туралы ақпарат 
береді. 

Жыл сайынғы пәтер ұрлығы-
ның төмендеуіне қарамастан, 
қ ы л м ы с т ы ң  н а қ  о с ы  т ү р і  к е ң 
қ о ғ а м д ы қ  р е з о н а н с  т у д ы р ы п 
келеді. 

– Биыл бөтеннің мүлкін ұрлауға, 
оның ішінде пәтерде жасалған ұр-
лыққа қарсы іс-қимыл және оларды 
жасағаны үшін жауапкершілікті 
күшейту бойынша бірқатар шара 
жүргізілді. Кейбір ТМД елдерінің 
тәжірибесі көрсеткендей, мәселені 
шешудің ықпалды құралдарының 
бірі – жасалған ұрлықтың қайтала-
нуы үшін заңды күшейту. Осыған 
байланысты министрлік бірнеше 
мәрте жасалған ұрлықты ауыр қыл-
мыстар санатына жатқызуды көз-
дейтін (ҚК бір бабымен көзделген 
екі немесе одан астам әрекетті жа-
сау) заңға тиісті түзетулер енгізуге 
бастамашылық етіп отыр, – деді 
ІІМ өкілі.

Ý AQYT TYNYSY

Пәтер ұрлықтарының жартысы 
ашылмаған

Елордада өткен брифинг барысында ІІМ Қылмыстық полиция 
департаментінің басқарма бастығы Нұржан Рахметуллаев Елдегі 
барлық ұрлық түрінің ішінде пәтер ұрлығының үлесі 22,5 пайызды 
құрайтынын тілге тиек етті. 

БРИФИНГ

Аң аулау және балық аулау 
маусымының басынан Төтенше 
жағдайлар департаменттері қысқы 
кезеңде адамдардың қаза болуына 
жол бермеуге және ТЖ-ның салда-
рын азайтуға бағытталған іс-шара-
лар кешенін атқарды.

Ел бойынша – 59 (2018ж. – 59) 
мұз өткелі, 109 (46) жаяу өтпе жол 
және 968 (415) балық аулау орны 
анықталды.

Өткелдерде қауіпсіздікті қамта-
масыз ету үшін 4681 (2018ж. – 2164) 
ескерту белгілері, маңдайшалар 
(қалқандар) орнатылды.

Күн сайын өткелдер, мұз өткел-
дері және мұз астында балық аулау 
орындары орналасқан жерлерде 
мұз түзілуін бақылау бойынша жұ-
мыс жүргізіледі. 15 желтоқсандағы 
жағдай бойынша Нұр-Сұлтан қала-
сы бойынша Есіл өзеніндегі мұздың 
қалыңдығы 30 см құрайды (жаяу 
жүргіншілер үшін мұздың қалың-
дығы 12 см кем болмау керек).

ТЖД қызметкерлері және балық 
шаруашылығы инспекциясы 1,6 
мыңнан астам рейд жүргізді, оның 
ішінде балық аулау құралдарын 
сататын бөлшек сауда орындарын-
да 25 мыңнан астам балықшыға 
жадынама таратылды, балықшы-
лармен және мұз өткелдерінде-
гі тұрақты қатысушыларымен 
профилактикалық әңгімелесулер 
жүргізілді.

Елдің оқу орындарында 150 
мыңнан астам оқушыны қамтыған 
291 (2018 ж. – 111) интерактивті 
сабақ өтті.

Сонымен қатар, қабылданған 
шараларға қарамастан, өкінішке 
орай, балық аулау және аң ау-
лау маусымы басталғаннан бері 
(2018 ж. 1 қазаннан бастап 2019 ж. 
15 желтоқсанға дейін) еліміздің 
су айдындарында балық аулау 
кезінде қауіпсіздік ережелерін 
бұзу салдарынан, сондай-ақ, мұз 
өткелдері арқылы өту кезінде 28 
адам (оның ішінде 4 бала) қаза 
болды. 2018 жылдың осы кезеңін-
де 11 адам, оның ішінде 1 бала көз 
жұмды.

Ағымдағы жылы аң аулау және 
балық аулау маусымында адамдар-
дың қаза болуының негізгі себеп-
тері:

1) 19 адам балық аулау кезінде 
(жағалаудан және/немесе жүзу 
құралдарынан) суға құлаған;

2) 4 адам балық аулау кезінде мұз 
астына түсіп кеткен;

3) ойнап жүріп 2 бала мұз астына 
түсіп кеткен, 2 бала суға құлаған;

4) 1 адам мұз өткелдері арқылы 
өту кезінде құлаған.

Аумақ бойынша алып қарасақ, 
қаза болғандар Солтүстік Қа-
зақстан облысы, Ақмола (5 адам-
нан), Шығыс Қазақстан облысы 
(4), Батыс Қазақстан облысы (4/2), 
Қостанай (3/2), Алматы, Жамбыл 
(2-ден) және Ақтөбе (1), Қарағанды 
(2/0) облыстарының су айдында-
рында тіркелді.

Бұл ретте жедел-құтқару жасағы-
ның құтқарушылары 25 адамды 
(балықшыларды) құтқарды.

ІІМ ТЖК баспасөз қызметі

Су айдындарындағы 
сақтық

17 желтоқсанда ІІМ ТЖ комитеті Нұр-Сұлтан қаласындағы су 
айдындарда адамдардың (балықшылардың) қаза болуының алдын 
алу бойынша рейдтік профилактикалық іс-шаралар өткізді. Рейд 
барысында балық аулау кезіндегі қауіпсіздік шараларын сақтау 
туралы ақпараттық жадынамалар таратылды. 

РЕЙД

Әкімшілік полиция басқармасы-
ның бастығы Жасұлан Байкеновтің 
айтуынша, жоғарыда көрсетілген 
іс-шараның 3 күні ішінде 18 қыл-
мыстық құқық бұзушылық фактісі 
тіркелді, оның 13-і кезекші тәулікте 
ашылды. Сондай-ақ, бұрын жасалған 
4 қылмыс ашылды. 

Іс-шара барысында көлік поли-
цейлері іздестіруде жүрген 8 қыл-
мыскерді ұстады. Көліктегі ПД із-
дестіріп жүрген қылмыскерлердің 
ішінде ТМД елдерінің құқық қорғау 
органдары үшін – 3, ҚР аумақтық ІІО 
үшін – 4.

Атап айтқанда, 10 желтоқсанда 
Көкшетау стансасындағы Желілік 
полиция бөлімінің қызметкерлері 
Ресей Федерациясы ҚК 158-бабының 

2-бөлігінде көзделген қылмыстарды 
жасағаны үшін 47 жастағы Ресей 
азаматшасын ұстады. Ол іздестіру 
бастамашысына берілді.  

Сондай-ақ, әртүрлі әкімшілік 
құқық бұзушылықтар жасағандары 
үшін 195 құқық бұзушы әкімшілік 
жауапкершілікке тартылды. Тыйым 
салынған заттарды заңсыз сақтаға-
ны және алып жүргені үшін 6 адам 
ұсталды. 

Қазақстан Республикасында болу 
ережелерін бұзғаны үшін 21 шетелдік 
ұсталып, әкімшілік жауапкершілікке 
тартылды, оның ішінде 2-еуі алыс 
шетелден (Конго Республикасы және 
Германия). 

Ж П І Ш  а я с ы н д а  к ә м е л е т -
ке толмағандар арасында құқық 

бұзушылықтардың алдын алу, олар-
дың құқықтық мәдениетін арттыру 
мақсатында темір жол бойының 
төсеміне жақын орналасқан орта 
мектептерде профилактикалық 
дәріс сабақтары өтті.   

«Оқушыларға Әкімшілік құқық 
бұзушылық туралы кодекстің жә-
не Қылмыстық кодекстің баптары 
түсіндірілді. Сондай-ақ, жасөспірім-
дерге темір жол көлігі объектілерін-
дегі жүріп-тұру ережелері жеткізіл-
ді», – деп түйіндеді сөзін полиция 
подполковнигі.

Естеріңізге сала кетейік, жыл 
басынан бері  КПД қызметкер-
лері  әртүрлі   әкімшілік құқық 
бұзушылықтар жасағандары үшін 
50 041 құқық бұзушыны әкімшілік 
жауапкершілікке тартты, оларға 
94 969 626 теңге көлемінде әкімшілік 
айыппұл салынды. 

Көліктегі ПД баспасөз қызметі

95 млн теңге айыппұл 
9-13 желтоқсан аралығында ІІМ Көліктегі Полиция департаментінің 

қызмет көрсететін учаскелерінде «Құқықтық тәртіп» жедел-
профилактикалық іс-шара өтті.

ЖЕДЕЛ АЛДЫН АЛУ

Мейрамгүл ТАЙБОТАЕВА, 
Павлодар қаласы 

Пробация қызметі  есебінде 
тұрған сотталған Пробация қыз-
метінің инспекторына дөрекі 
сөздер айтты. Ол ескертулерді 
ескермей, өзін агрессивті ұстап, 
үстелді басымен ұрған. Учаскелік 
полиция қызметкері шақырылып, 
ол сотталған азаматқа қатысты 
әкімшілік құқық бұзушылық тура-
лы хаттама жасады. 

1 9 8 4  ж ы л ы  т у ғ а н ,  б і р н е ш е 
рет сотталған азамат К. қазір-
г і  у а қ ы т т а  ұ р л ы қ  ж а с а ғ а н ы 
үшін бас бостандығын шектеу 
жазасын өтеуде. Павлодар қа-

ласының мамандандырылған 
әкімшілік сотында азамат ұсақ 
бұзақылық жасағаны үшін жау-
апқа тартылды. Сотта ол кінәсін 
мойындап, сол күні оның отба-
сылық проблемалары болғанын 
түсіндірді.  

– Әдетте, есепке алынған аза-
маттар инспекторлармен заңға 
сәйкес дұрыс сөйлеседі. Алайда, 
сотталушының бұл әрекеті шектен 
шыққандық, – дейді Павлодар 
қаласының Пробация қызметінің 
бастығы, әділет майоры Әсет Мың-
жасаров.

Сотталған екі күндік әкімшілік 
қамаққа қатысты жазасын өтеп 
шықты.

Екі күндік қамақ
Павлодар қаласы пробация есебінде тіркелген сотталушы дөрекі 

сөйлегені үшін екі күнге қамаққа алынды. 

ҚҰҚЫҚ

Шараны ашқан департамент бас-
тығы Оңал Бекеев: «Тәуелсіздік – 
мемлекеттіліктің негізі, халықтың 
әл-ауқатының кепілі. Тұңғыш 
Президент – Елбасы Нұрсұлтан 
Әбішұлы Назарбаевтың салиқалы 
саясатының арқасында Қазақстан 
қысқа мерзім ішінде мықты мем-
лекетке айналды», – деді. 

Бас көлік полицейі жиналғандар-
ды мерейлі мерекемен шын жүрек-
тен құттықтап, оларға денсаулық, 
отбастарына амандық және Ота-
нымыздың гүлденуі жолындағы 
қызметтеріне табыс тіледі. 

Салтанатты шара барысында 
көлік полицейлері бейбіт уақытта 
көрсеткен ерліктері мен батыл-
дықтары үшін Арыс стансасын-
дағы Желілік полиция бөлімінің 
үш полицейін марапаттады. Олар 
Арыстағы әскери бөлімнің жа-
рылысы кезінде 79 жастағы Перне-
бек Махамбетовті құтқарған. 

Бірінші топтағы мүгедек қария 
үйде өзі жалғыз болғандықтан, 
жарылысты естімеген. Полиция 
подполковнигі Алтай Орманов 

полиция майоры Марат Мақұлбе-
ков және полиция аға лейтенан-
ты Асқар Тұрарбековпен бірге үй 
ішін қарап-тексеріп, зейнеткерді 
тауып алып, оны қауіпсіз жерге 
көшірген.

Қарт адамды қатерден құтқа-
ру кезінде көрсеткен кәсіби ше-
берліктері мен міндеттеріне деген 
адалдықтары үшін олар «Төтенше 
жағдайдағы ерлігі үшін» медалімен 
марапатталды. Полицейлердің бұл 
ерлік істері Көліктегі Полиция де-
партаментінде қиын сәттерде өз 
өмірлерін қауіп-қатерге тіге оты-
рып,  кез келген адамға көмек қо-
лын соза білетін батыл да ержүрек 
сақшылардың бар екендігін дәлел-
деді.

Бұған қоса, Тәуелсіздік күні 
қарсаңында өз қызметтерін адал 
атқарғандары және жедел қызмет-
тік жұмыста жоғары көрсеткіштер-
ге қол жеткізгендері үшін 50-ден 
астам қызметкер марапатталды.

Салтанатты жиын соңы «Жастар» 
театры әртістерінің қатысуымен 
мерекелік концертке ұласты.

ТәуелсіздікКөлік полицейлері Нұр-Сұлтан қаласындағы «Жастар» 
театрында өткізген Тәуелсіздік күніне арналған салтанатты іс-
шараға департамент басшылығы, жеке құрамы мен ішкі істер 
органдарының ардагерлері қатысты. 

Ескендір 
ТАСБОЛАТ  

 – Мен өзім де милиционердің 
баласымын. Әкем сіздер секілді 
қоғамдық тәртіпті қамтамасыз 
етіп, бар өмірін осы салаға ар-
наған адам. Сондықтан полиция 
қызметіне әрдайым көңілім бұрып 
тұрады. Бұл салада болып жатқан 
проблемалар мен келеңсіздік-
терге ешқашан бейжай қараған 
емеспін.

Біріншіден, тәртіп сақшыларын 
әлеуметтік тұрғыда қамтамасыз ету 

мәселесі бойынша бүгінде біз жұмыс 
жүргізіп жатырмыз. Күні кеше ғана 
Тұрғынүйқұрылысжинақ банкімен 
қаламыздағы әлеуметтік қорғауды 
қажет ететін сала өкілдері үшін 
тұрғын үй салу келісіміне қол жет-
кіздік. Бұған полиция қызметкерлері 
де кіреді.

Екіншіден, елордалық Полиция 
департаментіне жаңа ғимарат қарас-
тыру үстіндеміз. Сіздерге кеңірек, 
заманға сай ғимарат дайындасақ, 
қазіргі мына ғимаратты Сарыарқа 
аудандық ПБ-не береміз.

Үшіншіден, Тәуелсіздік мерекесіне 
байланысты полиция қызметкер-

леріне сыйақы беріледі. Біз депар-
тамент бастығы Саденов мырзамен 
осындай келісімге келдік, – деді 
Алтай Сейдірұлы.

Құттықтау сөзінен кейін қа-
ла әкімі бірқатар үздік қызмет-
к е р г е  м е р е к е л і к  м а р а п а т т а р 
тапсырды.

Айта кетсек, осы күні ІІО арда-
герлері Данияр Әділов пен Қанат 
Жаманжігітовке, Жедел басқару 
орталығының кезекші-инспекторы, 
полиция капитаны Дина Байдүй-
сенова мен Есіл ауданы ПБ тылдық 
қамтамасыз ету бөлімінің старши-
насы Сағадат Бекеновке қолсағаттар 
табыс етілді.

Сондай-ақ, 6 қызметкер ПД грамо-
тасымен және 6 қызметкер ПД алғыс 
хатымен марапатталды.

Астаналық Полиция департаментінде өткен мерекелік іс-шараға 
Нұр-Сұлтан қаласының әкімі Алтай Көлгінов арнайы қатысып, 
полиция қызметкерлерін Тәуелсіздік күнімен құттықтады.

НҰР-СҰЛТАН ҚАЛАСЫ ПД

КӨЛІКТЕГІ ПД

Г. АБДУРАХМАНҚЫЗЫ

О б л ы с т ы қ  П Д  б а с т ы ғ ы н ы ң 
орынбасары, полиция полковнигі 
Бағлан Халықов: «Ұлы мерекеміз 
– Тәуелсіздік күні баршаңызға 
құтты болсын. Елімізде тыныштық 
пен бейбітшілік болып, Көк Туы-
мыз көкте қалықтап, мәртебеміз 
асқақтай берсін. Алдағы уақытта 
да жұдырықтай жұмылып, Түр-
кістан облысы Полиция департа-
ментінің жеке құрамы, алдына 
қойылып отырған міндеттерді 
және  Тәуелсіздігіміздің одан әрі 
нығаюы мен берік болуына бағыт-
талған шараларды абыроймен 
атқара береміз деген сенімдеміз», – 
деді. 

Іс-шара барысында қызметінде 
абыройлы және кәсіби біліктілі-

гімен танылған 60-тан астам поли-
цей марапатталды. Оның ішінде 
Президент Жарлығы бойынша 
«Ерлігі үшін» медалімен полиция 
полковниктері Ұ. Мылтықов пен 
А. Тастанбеков және полиция майо-
ры Б. Набиев марапат алды. ІІМ-
нің бұйрығымен полиция майоры 
М. Чилтанбаев кезектен тыс «по-
лиция подполковнигі» арнаулы 
атағын алды. Сондай-ақ, ІІМ Құр-
мет грамотасымен полиция пол-
ковнигі Е. Бекмұратов, ІІ дәрежелі 
«Ішкі істер органдарының үздігі» 
кеуде белгісімен 3 және ІІМ Гра-
мотасымен 1, ІІМ Алғыс хатымен 
2 қызметкер, облыс әкімінің Гра-
мотасымен полиция полковнигі 
М. Қожабаев, облыстық ПД Грамо-
тасымен 5 қызметкер, Алғыс ха-
тымен 45 полицей марапатталды. 

Түркістан қаласының Мәдениет үйінде облыс полицейлерінің 
ұйымдастыруымен Тәуелсіздік күніне арналған кең ауқымды 
мерекелік іс-шара өтті. 

ТҮРКІСТАН ОБЛЫСЫ ПД

Тәуелсіздік күні  қарсаңында 
қоғамдық тәртіпті қамтамасыз 
етіп, халықтың құқығы мен бос-

тандығының қорғалуы жолында 
ерекше көзге түсіп, үздік нәтиже-
лерге қол жеткізгені үшін 70-ке 

жуық ішкі істер органдарының 
қызметкері, оның ішінде Ішкі істер 
министрінің бұйрығымен 11 қыз-
меткер, департамент бастығының 
бұйрығымен 58 қызметкер мара-
патталды.

Сондай-ақ, іс-шара аясында де-
партамент бастығы ауыр және аса 
ауыр қылмыстарды ашуға көрсеткен 
көмегі үшін суретші Нұрсейіт Ибра-
гимовты мақтау қағазымен және №4 
балалар үйінің директоры Нұрсәуле 
Тастыбаеваны тәрбиеленушілер-
ге деген шексіз қамқорлығы мен 
олардың шығармашылық дамуына 
жақсы жағдай жасағаны үшін алғыс 
хатпен марапаттады.

Іс-шара №4 балалар үйінің өнерлі 
тәрбиеленушілері, полиция қызмет-
керлерінің және цирк әртістерінің 
қатысуымен мерекелік концертке 
ұласты.

Департамент бастығы, полиция полковнигі Е. Жұмаханбетов 
мерекелік іс-шараны ашып, жеке құрамды Тәуелсіздік күнімен 
құттықтап, барлығына зор денсаулық және жедел-қызметтік істеріне 
табыс тіледі. 

ШЫМКЕНТ ҚАЛАСЫ ПД

Департамент бастығы өз сөзінде 
бүгінгі күні құқық қорғау органдары-
ның алдында жоғары стратегиялық 
мақсаттар тұрғанын, оларға тек бір-
лікте ғана қол жеткізуге болатынын 
атап өтті. 

Іс-шараның ресми бөлімінде әске-
ри және қызметтік борышын үл-
гілі орындағаны үшін ерекше көзге 
түскен қызметкерлерді марапаттау 
рәсімі өтті. Ішкі істер министрі, по-
лиция генерал-лейтенанты Ерлан 

Тұрғымбаевтың бұйрығымен Ақмо-
ла облысы ПД-нің 11 тәртіп сақшысы 
марапатталды. 

Бұдан әрі Тәуелсіздік күнін ме-
рекелеу шеңберінде департамент 
бастығы заңдылықты, құқықтық 
тәртіпті сақтауда, қызметтік міндет-
терін адал орындауда, сондай-ақ, 
жедел-қызметтік қызметтегі жоғары 
көрсеткіштері үшін үздік полицей-
лерді жеке өзі марапаттады.

Ақмола полициясының жеке құра-
мына тарих ғылымдарының канди-
даты, Ш. Уәлиханов атындағы уни-
верситеттің доценті Ардақ Қапышев 
құттықтау сөз сөйлеп, қазақ халқы-
на ұлттық қадір-қасиетін сақтау 
және дамыту үшін, тәуелсіздік, мем-
лекеттілік және бірлік үшін тұрақты 
күрес жүргізуге тура келгенін атап 
өтті.

Салтанатты шара полицейлер ұй-
ымдастырған патриоттық концерт-
пен жалғасты. 

Ел Тәуелсіздігінің 28 жылдық мерекесімен жеке құрамды Ақмола 
облысының бас полицейі, полиция генерал-майоры Арманбек 
Баймурзин құттықтады. 

АҚМОЛА ОБЛЫСЫ ПД

Академия бастығының міндетін 
атқарушы, полиция полковнигі 
Ербол Қаппасов оқу ордамыздың 
құрметті ардагерлерін, профес-
сорлық-оқытушылық құрамын, 
жеке құрамды, магистранттар мен 
курсанттарды Тәуелсіздік күнімен 
құттықтады. Мерекеге арналған 
бейнеролик көрсетілді. 

Іс-шара барысында жас қызмет-
керлерді қазақстандық патриот-
тық рухта, Отанын мақтан тұту, 
азаматтық сезімдерін қалыптас-
тыру бағытында тәлім-тәрбие бе-

руде зор үлес қосқандары үшін оқу 
ордамыздың ардагерлері құрмет 
грамотасымен марапатталды.  
Сонымен қатар, қызметтік міндет-
терін адал орындап, қол жеткізген 
жетістіктері үшін бірқатар қызмет-
кер құрмет грамотасы,  грамота, 
алғыс хаттармен марапатталды. 

Қостанай қалалық «МИРАС» мә-
дениет сарайының әншілері және 
халықаралық, республикалық сай-
ыстардың жүлдегерлері, «Тарлан» 
би ансамблі өз өнерлерін ортаға са-
лып, мейрамның шырайын кіргізді. 

Ұлық мерекеге орай ІІМ Шырақбек Қабылбаев атындағы Қостанай 
Академиясында салтанатты іс-шара өтті. 

ІІМ ҚОСТАНАЙ АКАДЕМИЯСЫ

коллаж Қайсар ЗАКИРАЕВТІКІ

– ащы термен 
келген тәтті жеңіс

Еліміздің егемендік алған күні – Қазақстан жерін мекен ететін 
әрбір азамат үшін басты мереке. Сол азаматтардың тыныштығы 
мен қауіпсіздігін күзететін тәртіп сақшылары 16 желтоқсан – 
Тәуелсіздік күнін кең көлемде атап өтеді. Биыл да дәстүрден 
жаңылмай, барлық полиция бөліністерінде құтты мейрам 
тойланып, жыл бойы үздік қызметімен, ерлігімен, жетістіктерімен 
көзге түскен қызметкерлер марапат алды. Сол салтанатты 
шаралардың бір тобын ұсынып отырмыз.

Салтанатты шара Жамбыл об-
лысы Полиция департаментінің 
бастығы, полиция полковнигі 
Арман Оразалиевтің құттықтау 
сөзімен басталды. 

– Егемендік алған уақыттан бері 
біздің полиция қызметкерлері 
азаматтардың қауіпсіздігін және 
қоғамдық тәртіпті қамтамасыз 
етуге зор үлес қосты. Осындай жа-
уапты жылдары Жамбыл облысы 
Полиция департаментінің 73 қыз-
меткері қызмет бабында әртүрлі 
жарақат алып, 7 полиция қызмет-
кері аса ауыр қылмыскерлерді 
құрықтауда өмірлерін құрбан етті. 
Оның ішінде Халық Қаһарманы 
Ғазиз Байтасовтың ерлігі бүгінгі 
ұрпақ үшін өлшеусіз өнеге, – деді 
Арман Молдиярұлы. 

Салтанатты рәсім барысында 
міндеттерін адал атқарып, қыз-
метте жеткен жетістіктері үшін 
бірқатар полиция қызметкері ма-
рапатталды. Атап айтсақ, Тараз 
қалалық ПБ 2-полиция бөлімінің 
тергеу бөлімшесінің аға тергеу-

шісі, полиция капитаны М. Бор-
чашвилиге «полиция майоры» 
атағы мерзімінен бұрын берілсе, 
Тараз қаласы ПБ Жедел басқару 
орталығының бастығы, полиция 
подполковнигі  Ә. Мұхамеджанова 
«Құрмет грамотасына» лайық деп 
танылды. Сондай-ақ, 2-полиция 
бөлімі әкімшілік полиция бөлімше-
сінің аға инспекторы, полиция ка-
питаны Ж. Керімбеков ІІ дәрежелі 
«Ішкі істер органдарының үздігі» 
төсбелгісіне, ал ПД Әкімшілік по-
лиция басқармасы бастығының 
орынбасары, полиция майоры 
Н. Сон Ішкі істер министрінің 
Алғыс хатына ие болды. 

Сонымен қатар, мерекеге орай 
ішкі істер органдарының ардагер-
лері мен Полиция департаментінің 
60-тан аса қызметкеріне арнайы 
грамота мен алғыс хаттар беріліп, 
8 қызметкердің бұрын берілген 
жазасы алынды. 

Іс-шара Жамбыл облыстық фи-
лармониясы әншілерінің патри-
оттық әндерімен жалғасын тапты.

Облыстық Полиция департаментінде Тараз қалалық Полиция 
басқармасының ұйымдастыруымен салтанатты іс-шара өтті. 

ЖАМБЫЛ ОБЛЫСЫ ПД

Салтанатты шарада Ақтөбе облысы 
Полиция департаменті бастығының 
орынбасары Мұрат Жақыпбеков жеке 
құрам мен ішкі істер органдарының 
ардагерлерін мерекемен құттықтады.

«Ата-бабамыз ғасырлар бойы 
еліміздің тәуелсіздігін арман ет-

ті. Биыл егемен ел атанғанымыз-
ға 28 жыл толып отыр. Еліміздегі 
бірлік пен ұлттар арасындағы 
татулық бүгінде барша әлем қа-
уымдастығына үлгі болып отыр», 
– деп атап өтті  Мұрат Жақып-
беков. 

Салтанатты шарада І ІМ бұй-
рығымен қызметтегі жетістіктері 
үшін Ақпараттық жүйе басқармасы-
ның бастығы Анар Қрымқұловаға 
«полиция полковнигі» шені берілді.

Жергілікті  полиция қызметі 
басқармасының инспекторы Ди-
нара Баймұхановаға «майор» шені 
табысталды.

Ж е д е л - к р и м и н а л и с т и к а л ы қ 
басқармасының бастығы Қайрат 
Ділмағамбетов «Құқық тәртібін 
қамтамасыз етуге қосқан үлесі үшін» 
медалімен марпатталды. 

Сонымен қатар, 3 қызметкер ІІ 
дәрежелі «Ішкі істер органдарының 
үздігі» төсбелгісімен, 1 қызметкер 
ІІМ Құрмет грамотасымен және 
1 қызметкер ІІМ Алғыс хатымен ма-
рапатталды және екі қызметкерге 
алғыс жарияланды.

Сонымен қатар, департамент 
бастығы атынан мыңнан астам қыз-
меткер марапатталды.

Салтанатты іс-шара соңы облыс-
тық ПД қызметкерлері дайындаған 
концертке ұласты.

Департамент ғимаратының кіре берісінде ел Тәуелсіздігінің 
жетістіктеріне арналған көрме ұйымдастырылып, шараға келген 
қонақтар мен ардагерлер архив құжаттары мен фото суреттерді 
тамашалады.

АҚТӨБЕ ОБЛЫСЫ ПД

І-бөлімде мерекеге орай қызметін 
мінсіз әрі адал атқарған қызметкер-
лерді ұлықтау рәсімі өткізілді.

Ішкі  істер  министрінің  бұй-
р ы ғ ы м е н  п о л и ц и я  к а п и т а н ы 
М. Ахынов ІІ дәрежелі «Ішкі icтep 
органдарының үздігі» төсбелгісімен, 
полиция старшинасы Р. Мыжымов 
«Құрмет грамотасымен» марапат-
талды.

Жеке құрамның елеулі еңбектерін 
бағалау мақсатында біздің ұсынысы-

мызбен Нұр-Сұлтан қаласы Полиция 
департаменті бастығының құзы-
рымен 10 қызметкер гармотамен, 10 
қызметкер алғыс хатпен, 10 қызмет-
кер бағалы сыйлық – қолсағатпен 
көтермеленді.

А л  М К Қ Б  б а с т ы ғ ы н ы ң  б ұ й -
рығымен 16 қызметкер грамотамен,                               
13 қызметкер алғыс хатпен мара-
патталса, 9 қызметкерге алғыс жа-
рияланып, 1 қызметкердің тәртіптік 
жазасы мерзімінен бұрын шешілді.

Іс-шара барысында барлығы 71 
қызметкер марапатталды және ма-
рапат иелеріне салтанатты түрде 
табысталды.

Мерекелік шараның 2 бөлімі кон-
церттік бағдарламаға ұласты. МКҚБ-
ның өнерлі қызметкерлері, полиция 
аға лейтенанты Б. Нұрманов «Байтақ 
елім», полиция сержанты А. Сабыр 
«Қазақ қыздары», полиция лей-
тенанты К. Жаннұр мен полиция 
кіші сержанты Д. Сәрсенбаев «Алға, 
қазақ жігіттері» әндерін орындаса, 
іс-шараның құрметті қонақтары, 
№1 музыкалық мектептің «УНИСОН» 
тобы «Тек алға», Нұр-Сұлтан қаласы 
әкімдігінің мемлекеттік академия-
лық филармониясының классика-
лық және эстрадалық бөлімінің ән-
шісі Д. Асылхан «Туған жер», «Хабар» 
телеарнасында өткен «Топжарған» 
музыкалық байқауының жүлде-
гері, халықаралық конкурстардың 
лауреаты С. Шәріпова «Туған жер» 
әндерін тамылжыта шырқап, көрер-
мендердің үлкен қошеметіне ие 
болды. 

Мерекелік шараның 3 бөлімінде 
жеке құрам мен іс-шара қонақтары-
на «Қазақстан Тәуелсіздік жолында» 
атты хроникалық-деректі фильм 
көрсетілді.

Ұлттық музейде «Тәуелсіздік тірегім – соғып тұрған жүрегім!» атты 
3 бөлімнен тұратын мерекелік іс-шара өтті.

НҰР-СҰЛТАН ҚАЛАСЫ МКҚБ

Гүлнәр МАҒЗҰМОВА

Сондай-ақ, жеке құрамды Ұлы Отан 
соғысы ардагерлері, әскери қызмет 
және тыл еңбеккерлері Алматы қа-
лалық кеңесі қоғамдық бірлестігінің 

төрағасы  Көпесбай Жампейісов 
құттықтады. «Тәуелсіздік мерекесі 
– қазақ халқының тарихындағы ең 
құрметті мейрам. Қазақ халқы азат-
тық жолында небір қиыншылықты 
бастан кешті. Бірақ, қайсар халық 

барлық нәубетті жеңіп, егемендікке 
қол жеткізді. Сіздердің жұмыста-
рыңыз жауапты әрі қиын жұмыс. 
Еліміздің тыныштығы мен азамат-
тардың қауіпсіздігін қорғау жолын-
дағы жауапты жұмыстарыңызға та-
быс пен абырой тілеймін», – деді ол.

Жиналғандар алдында сөз сөй-
леген Ш. Уәлиханов атындағы Та-
рих және этнология институты-
ның аға ғылыми қызметкерлері, 
тарих ғылымдарының докторлары 
А. Құдайбергенова мен З. Сәдуақа-
сова, А. Арепова еліміздің тәуел-
сіздікке дейінгі тарихына жан-жақты 
тоқталып, ақ найзаның ұшымен, ақ 
білектің күшімен келген қасиетті 
Тәуелсіздіктің тұғырлы болуына по-
лиция қызметкерлерінің де қосатын 
үлесінің зор екенін атап өтті.

Мереке қарсаңында Алматы қала-
сы бойынша ҚАЖД жас мамандары 
салтанатты түрде ант қабылдап, 
департаментке қарасты түзеу меке-
мелерінің бірқатар қызметкері мере-
келік марапатқа ие болды. 

Суретті түсірген автор

Тәуелсіздіктің 28 жылдығына арналған салтанатты жиынды Алматы 
қаласы бойынша Қылмыстық атқару жүйесі департаменті бастығының 
орынбасары, әділет полковнигі Азамат Ізтілеуов ашып, жеке құрамды 
еліміз егемендік алған күнмен құттықтады және Ішкі істер министрі 
Е. Тұрғымбаевтың құттықтауын жеткізді.

АЛМАТЫ ҚАЛАСЫ БОЙЫНША ҚАЖД

Министр бұйрығымен қоғам-
дық тәртіпті қамтамасыз етіп, 
халықтың құқығы мен бостан-
дығының қорғалуы жолында ерек-
ше көзге түсіп, қызметтік міндет-
терін абыроймен атқарып жүрген 9 
қызметкер марапатталса, департа-
мент бастығы, полиция полковнигі 
Бектөре Жеңісбайұлының бұй-
рығымен 90-нан астам қызметкер-
ге марапаттар мен жаңа шендері 
табыс етілді. 

Атап айтқанда, Қызылорда об-
лысының Полиция департаменті 
Әкімшілік полиция басқармасы-
ның инспекторы, полиция капи-
таны Думан Досмахан ІІ дәрежелі 
«ІІМ-дегі үздік қызметі» төсбел-
гісімен марапатталса, Жергілікті 
полиция қызметі басқармасы-
ның аға инспекторы Рауан Аль-

дешов арнайы марапатқа ие 
болды. 

«Тәуелсіздік күні – еліміздің бар-
лық азаматтары үшін орны ерекше 
мереке. Көк байрағы желбіреген, 
бірлігі жарасқан еліміздің тәуел-
сіздігі баянды болсын.  Халықтың 
қауіпсіздігін биік қойып, асқақ 
мұраттар үшін адал қызмет ету 
жолында сәттілік тілеп, азаматтық 
борышын өтеу жолында аянбай 
еңбек ете берулеріңізге тілектестік 
білдіремін», – деді департамент 
бастығы.

Тәуелсіздік күніне арналған 
мерекелік іс-шара полиция қыз-
меткерлері дайындаған концерт-
тік бағдарламаға ұласты. Тәртіп 
сақшылары рухты патриоттық 
әндер шырқап, сахнаны өнермен 
көркемдеді. 

Шара салтанатты әнұран ырғағымен ашылып, Қазақстан 
Республикасының Ішкі істер министрі, полиция генерал-
лейтенанты Ерлан Заманбекұлының арнайы құттықтау жеделхаты 
оқылды. 

ҚЫЗЫЛОРДА ОБЛЫСЫ ПД

Раушан НАРБЕК,
Айдана ҚАНАТБЕКҚЫЗЫ

Ж ү з  о т ы з д а н  а с т а м  қ ы з м е т -
кердің арасынан ерекше атағым 
келіп отырған қызметкер де бар. 
Осыдан 28 жыл бұрын Қазақстан 
Республикасы өзінің тәуелсіздігін 
жариялап, азаттықтың ақ таңы 

арайлап атқанда дүние ес іг ін 
ашқандардың бірі – Елбасымен 
аттас Нұрсұлтан Түймебаев. Ол 
қазіргі таңда Түркістан облысы 
ПД КСБ қызмет өткеруді ұйымда-
стыру жөніндегі аға инспекторы 
болып қызмет атқаруда.  Оның 
әкесі Дүйсенғали «Елбасы Нұрсұл-
тан Назарбаев секілді ел тізгінін 
ұстаған көшбасшы болсын» деген 
ниетпен ұлының есімін Нұрсұлтан 
деп қойған екен. 

«Тәуелсіздіктің құрдасы ата-
ну – мен үшін үлкен мәртебе, әрі 
мақтаныш. Мен Тәуелсіз Қазақ 
елінің топырағында дүниеге кел-
дім, ашық аспан астында, бейбіт 
күнде өмір сүрудемін.  Кезінде 
ата-бабамыз сан мыңдаған жыл-
дар бойы егемендікті аңсап, най-
заның ұшымен, білектің күшімен 

күресіп жеткенін бала кезімде та-
рихи кітаптардан көп оқитынмын. 
Сонда, қазақ елінің қандай қиын 
кезеңдерді басынан өткізгенін 
оқып, олардың жанкештіліктеріне 
қайран қалатынмын. Қарап отыр-
сам, осы күнге жетуімізде әрбір 
кезеңі жанқиярлық ерлік, батыр-
лық, ержүректік екенін байқауға 
болады. 

Бала кезімде әкем секілді халқы-
м ы з д ы ң  қ а у і п с і з д і г і  м е н  т ы -
ныштығын қорғасам, тәуелсізді-
гіміздің қорғаны, еліміздің мықты 
қалқаны болсам екен деп арман-
даушы едім. Міне, бүгін балалық 
арманым орындалып,  елімнің 
тыныштығын қорғау жолында ең-
бек етіп келемін», – деп әңгімесін 
бастады Нұрсұлтан.

Ол 1991 жылы 16 наурызда Тараз 
қаласында дүниеге келді.  Бала 
кезінен әкесіне қарап бой түзеді. 
Әкесі Дүйсенғали ішкі істер сала-
сында көп жылдан бері еңбек етіп 
келеді. Қазіргі таңда Түркістан 
облысы, Созақ ауданы ПБ бастығы-
ның бірінші орынбасары, полиция 
полковнигі.

Ал Нұрсұлтан бала кезден құқық 
қорғау саласында қызмет етуді 

армандап өсті. Себебі, ол жастай-
ынан әкесінің қылмыскерлерді 
құрықтаған қызықты әңгімелерін 
естіп жүретін. Бала кездегі ар-
манына қол жеткізу мақсатында 
ол 2007  жылы Шымкент қала-
сындағы «Болашақ» колледжіне 
«құқықтану» мамандығы бойынша 
оқуға түсіп, 2010 жылы оқуын үздік 
бітіреді. 

Сол жылы әскер қатарына шақыр-
тылып, Қарағанды облысы, Темір-
тау қаласындағы №5516 әскери 
бөлімде Отан алдындағы борышын 
абыроймен өтеп, туған жеріне қай-
тып келеді. Әскерден келген жас 
жігіт, орта білімін шыңдау мақса-
тында 2011 жылы Шымкент универ-
ситеті «құқықтану» факультетінің 
сырттай бөліміне оқуға түседі. Оқу-
да жүріп қарап отырмай қызметке 
араласып кетеді. 

2012 жылы Оңтүстік Қазақстан 
облысы МКҚБ полиция батальо-
н ы н ы ң  п о л и ц е й і  л а у а з ы м ы н а 
жұмысқа орналасады. Осы жерден 
Нұрсұлтанның алғашқы еңбек жо-
лы басталады. Жас маман бұл жер-
де қызмет етіп жүріп көп тәжірибе 
жинайды. Теория жүзінде алған 
білімін тәжірибе түрінде көрсетуге 
бар жігерін салады. Тәлімгерінен 
білмегенін үйреніп, өзінің білік-
тілігін арттыра бастайды. 

Ол мұнан әрі  сөзін былайша 
сабақтады: «Алғаш қызметімді 
бастаған уақытта аталған қызмет 
саласы үлкен жауапкершілік пен 
шыдамдылықты талап ететіндігін 
түсіндім. Көп жағдайлардың куәсі 
болдым, түскі үзіліссіз, демалыс-
сыз жұмыс істейтін кездеріміз 
де болатын. Өзімізге жүктелген 
міндеттерімізден бөлек қоғамдық 
жұмыстарға араласып, шараларға, 
күшейтілген режимдегі жұмыс-
тарға да қатысатынбыз. Мұндай 
ауқымдағы жұмыстарды көрмеген, 
өмірге енді қадам басқан жас бала 
үшін қиын болғандығы жасырын 
емес. Алайда, мен таңдауыма ешқа-
шан өкінген емеспін. Себебі, бұл 
менің арманым болды. Бұл қызмет 
мені өсірді десем де болады. Ақ пен 
қараның, жақсы мен жаманның ара 

жігін айырып, айырмашылығын 
түсіне бастадым. Білікті де білімді 
ағаларымызға қарап бой түзедім», 
– деді Нұрсұлтан.

2014 жылы ол Шымкент қаласы 
ІІБ Абай ПБ учаскелік полиция ин-
спекторы қызметіне ауысады. Со-
нымен қатар, осы жылы «құқықта-
ну» мамандығы бойынша бакалавр 
дипломын да қолына алады. 2016 
жылы облыстық ІІД ЖПҚ учаскелік 
полиция инспекторларының жұ-
мысын ұйымдастыру жөніндегі ин-
спекторы қызметіне тағайындала-
ды. 2018 жылы Оңтүстік Қазақстан 
облысы ІІД КЖБ қызмет өткеруді 
ұйымдастыру жөніндегі инспекто-
ры, содан кейін көп ұзамай, яғни 
осы жылы Түркістан облысы ПД 
КСБ қызмет өткеруді ұйымдастыру 
жөніндегі аға инспекторы қызметі-
не ауысады.  

Жүрегінде от жалындаған жас 
жіг іттің  алға  қойған мақсаты 
да көп. Еліміздің тыныштығын 
сақтау барысында әлі де атқарыла-
тын бірнеше жұмыстардың барын 
да айтып өтті. 

«Міне, ішкі істер органдары са-
ласында қызмет еткеніме де жеті 
жылдан аса уақыт болыпты. Қа-
зақстанның әр жетістігінің, та-
рихи жаңару сәттерінің куәсімін. 
Мағжан Жұмабаев атамыз «Мен 
жастарға сенемін» деп айтып кет-
се, Елбасы Нұрсұлтан Назарбаев-
тың өткен жылы жариялаған Жол-
дауы жастарды бір серпілтіп, бой-
ына жігер сыйлаған болатын. Әлі 
де талай белестерді бағындырып, 
дамыған елдердің қатарынан бой 
көрсетіп, халқымыздың әл-ауқаты 
жақсара түсетіндігіне сенімдімін. 
Ал осы белестерді бағындыруда 
бақытты елдің ұрпағы ретінде тит-
тей де болса үлес қосып, Қазақстан 
Республикасына, халқына абырой-
лы қызмет еткім келеді», – деді 
Нұрсұлтан Түймебаев.

«Ауылдағы достарымды кездес-
тіріп қаламын.  Жұмыссыз бос 
жүргендерінің айтатын әңгімесі 
де белгілі. «Ой, жұмыс жоқ. Таныс 
болмаған соң, жұмысқа кіре алмай 
жүрмін. Қайда барсам да жұмысқа 

алмайды,  көкең болмаған соң 
солай» деген жаттанды сөздерді 
айтып, өзін ақтағысы келетіндер 
бар. Қазіргі таңда жұмыс істеймін 
деген жастарға кәсіп көп. Соның 
көзін таба білу керек. Ерінбей ең-
бек етіп, адал қызмет қылу қажет. 

Әкемнің 90-жылдары жұмыс істе-
ген кезі есіме түседі. Жарық жоқ, 
май шаммен қағаздарын қарап, 
қағазға қолмен, я болмаса жазу 
мәшинесімен тарсылдатып жазып 
отырады. Кей кездері әкемді апта-
лап көрмейтін кезіміз де болатын. 
Ал қазір бізге жағдай жасалған. 
Әрбір қызметкердің алдында ком-
пьютер. Бұрынғы кезге қараған-
да біздің жұмысымыз әлдеқайда 
жеңіл», – деп тәуелсіздік алған 
кездегі алғашқы қиындық жайын-
да өз ойымен бөлісті. 

«Қазақ деген ұлы ұлттың ұр-
пағымын. Қазақстан Республика-
сы деген ұғымды біліп, ой-санамда 
үнемі «еркін қыранмын» деген сөз 
тұрды. Соған орай, армандадым, 
оқыдым, ешкімге жалтақтамай өз 
елімде, өз отбасымда, ынтымақ 
пен тоқшылықта өмір сүрдім. 
Меніңше, жақсылыққа деген ни-
ет болса, кез келген қиындықты 
жеңуге болады. Офицер атанатын 
кезімді есіме түсірсем, кеудемді 
ерекше қуаныш тербейді. Еңселі 
елдің Отан қорғайтын сақшысы 
болудың мағынасын терең сезін-
дім. Ал Тәуелсіздіктің төл құрдасы 
болу арқылы басқа қатарласта-
рыңа қарағанда одан да үлкен 
міндеттердің жүктелетінін сезі-
несің», – деп жүрекжарды сөзін 
жеткізді.

Бүгінде Нұрсұлтан тек әулетінің 
ғана емес, халқының азаматы бо-
лып, еліне адал қызмет етіп жүр. 
Жұбайы Назира екеуі үш бірдей 
батырды тәрбиелеп отырған жайы 
бар. Өз ұжымында сыйлы, беделді 
маман. Сондай-ақ, Нұрсұлтан бос 
уақытында спортпен айналысып, 
саламатты өмір салтын қалыптас-
тыруды мақсат етеді .  Ендеше, 
елімен бірге қанат жайған Нұрсұл-
танға тек абырой биігінен көріне 
бер дегіміз келеді. 

TÁ Ý ELSIZDIK QURDASTARY

Әкеме қарап бой түзедім
Түркістан облысы Полиция департаментінде 130-дан астам тәртіп 

сақшысы Тәуелсіздікпен түйдей құрдас. Олар бұл салаға әр жылдары 
келгенімен, бәрінің ұстанымдары бір: еліміздің ішкі тәртібіне 
жауапты. Қарап отырсақ, 28 жыл бұрын яғни, еліміз тәуелсіздігін 
жариялаған кезде дүние есігін ашқан нәресте – бүгінде бір мамандық 
иесінің тізгінін ұстаған егемен елдің еркін азаматы. Тәуелсіздігіміздің 
құрдасы.

Есірткі қылмысына қарсы күрес-
те жедел әрекет ететін есірткі қыл-
мысына қарсы іс-қимыл бөлімшесі 
жедел уәкілдердің жұмыстары 
қиын да күрделі. Бұл сала қыз-
меткерлерден жауапкершілікті, 
біліктілікті, еңбекқорлықты, қай-
сарлықты талап етеді. Қылмыс-
керлерді дер кезінде ұстап, кез 
келген қылмысты жедел ашуда  
есірткі қылмысына қарсы іс-қи-

мыл бөлімшесі қызметкерлерінің 
атқаратын рөлі орасан зор. 

«Қандай қызмет, қай сала болса 
да, әрқайсының өз қиындығы бар. 
Десек те, есірткі қылмысына қар-
сы күрес саласында қызмет атқару 
әркімнің қолынан келе бермейді. 
Бұл сала қызметкерлеріне қойыла-
тын талап та жоғары. Қырағылық, 
шапшаңдық, жылдам әрекет ету 
тәрізді қасиеттерді бойына жинай 

білу қажет», – дейді полиция капи-
таны Арман Құрманғазыұлы.

Ол 1991 жылы Шығыс Қазақстан 
облысы,  Семей қаласында дү-
ниеге келген. Тәуелсіздіктің төл 
құрдасы – ІІМ Б. Бейсенов атын-
дағы Қарағанды Академиясының 
түлегі. Ол ішкі істер органдарын-
да 2008 жылдан бастап қызмет 
атқарады. Арман алғашқы еңбек 
жолын Көліктегі Полиция депар-
таменті Астана стансасындағы 
Желілік полиция басқармасының 
анықтау бөлімінің анықтаушысы 
лауазымынан бастаған. Қызметіне 
жауапкершілікпен қарағанының 
арқасында полиция капитаны бір-

талай қылмыстың ашылуына өз 
үлесін қосып келеді. 

Бүгінде Арман Құрманғазыұлы 
қызметтік міндетін атқару бары-
сында кәсіби шеберлік танытып, 
есірткі қылмысына қарсы күрес 
жүргізуде, қылмыспен күресу жә-
не құқық бұзушылықтың алдын 
алуда айтарлықтай нәтижелерге 
қол жеткізіп жүр. «Мен жедел уәкіл 
болғаныма өкінбеймін. Жауапкер-
шілікпен қоса шыдамдылықты 
талап ететін бұл қызметтің әр-
кімге оңай соқпайтыны анық. 
Сондықтан әрбір іске үлкен жа-
уапкершілікпен қарауға тиіспіз. 
Уақыттың қай мезгілінде болса 

да оқиға орнына баруға дайын 
тұруымыз қажет», – дейді полиция 
капитаны.

Жұбайы Диля Мұсақызы да – 
Көліктегі Полиция департаменті 
Әкімшілік полиция басқармасында 
кәмелеттік жасқа толмағандар ісі 
жөніндегі учаскелік полиция ин-
спекторы. Олар екі бала тәрбиелеп 
отырған үлгілі жұп. Тәуелсіздіктің 
төл құрдасына артылатын жа-
уапкершілік те зор. Сондықтан 
жедел қызметте жүрген Арман-
ның жұмысына қашанда сәттілік 
тілейміз. 

Қарағанды-Сұрыптау 
стансасындағы ЖПБ

Жедел қызметте ой ұшқырлығы керек
1991 жылы дүниеге келген Тәуелсіздіктің құрдастары бүгінде құқық 

қорғау саласында өздерінің үлестерін қосып келеді. Солардың бірі – 
Қарағанды-Сұрыптау стансасындағы Желілік полиция бөлімі есірткі 
қылмысына қарсы іс-қимыл бөлімшесінің жедел уәкілі, полиция 
капитаны Арман Құрманғазыұлы. 

Талапты жас – Ақтөбе қаласы По-
лиция басқармасының №1 полиция 
бөлімінің анықтаушысы, полиция 
капитаны Аслан Көптілеуов: «Тәуел-
сіздік – еліміздің ең басты мұраты, 
біз оның қадірін бағалай білуіміз 
керек», – дейді.

Ол Ақтөбе қаласында дүниеге келген. 
Жоғары оқу орынын бітірген соң, 2014 
жылы ішкі істер органдарына өз жүрек 
қалауымен жұмысқа орналасты.

– Біз сияқты жас мамандарға тәу-
елсіздік ұғымын шын сезіну оңай 

емес. Бізден үлкен аға буын еліміздің 
талай қиын кезеңдерден тұратын 
аумалы да өтпелі өмірін көрді. Ха-
лықтың әл-ауқатын арттыру, жұ-
мыссыздық мәселесін шешу, ел 
экономикасын дамыту секілді алуан 
белестерден еліміз абыроймен өте 
білді. Біз ол қиындықтарды ата-ана-
ларымыздан естіп өстік. Бүгін, міне, 
әлем таныған мемлекетке айналдық. 

Біздің елімізде жастарға білім 
алып, қалаған мамандығын таңдап, 
жұмыс істеуіне мүмкіндік мол. Менің 

ұққаным: алдыңа биік мақсаттар 
қойып, ерінбей-жалықпай, қиын-
дықтарға төзіп, еңбек етуге талпын-
саң, жетістікке жетесің. 

Мен қазіргі таңда анықтаушы 
болып еңбек етемін. Міне, 5-ші жыл 
қатарынан тәжірибе жинақтап ке-
лемін. Жұмысқа алғаш тұрғанда 
мені баулып, үйреткен тәлімгерім 
Лаура Құлашева болды. Тәжірибелі 
маманнан көп нәрсе үйрендім. Бүгін-
де жаңа заманауи технологиялармен 
жұмыс істеуді игере бастадым. Мы-
салы, «е-қылмыстық іс» жобасын үй-
рене бастадым. Ол өте тиімді. Істер 
электронды форматта қаралады. Ол 
біріншіден ашықтықты қамтамасыз 
етеді, екіншіден көп уақыт алмайды.

Міне, осындай жаңашылдықтар 
біздің одан әрі жақсы жұмыс іс-
теуімізге септігін тигізеді. Құқық 
қорғау органдарында қызмет атқару 
– мен үшін үлкен абырой. Бұл сала-
ның қызметкерлері ел басына қиын-
дық туған кездері кеуделерін оққа 
да, отқа да тосады. Біз өз қызметіміз-
де үлкен жауапкершілікті сезінеміз, 
– дейді полиция капитаны.

Тәуелсіз мемлекетіміздің айбынын 
асырып, халықтың тыныштығы мен 
қауіпсіздігі жолында аянбай еңбек 
етуді басты парызы санайтын тәртіп 
сақшысының алдағы қызметіне та-
быс тіледік.

 Ақтөбе облысы 
ПД баспасөз қызметі

Ел сеніміне еңбек жеткізеді
Бала кезінде тәуелсіздіктің не екенін сезбесе де, Аслан егемен елмен 

бірге есейіп, бой түзеді. Ол «өз еліме, тәуелсіз жұртыма менің тиер 
пайдам қандай?» деген сауал қойып, бағындырар биікке ұмтылуды 
өзіне мақсат етті.

САМБО

Турнирге ІІМ Ш. Қабылбаев 
атындағы Қостанай Академиясы-
ның курсанттары Қостанай облы-
сы атынан бақ сынады. Болашақ 
тәртіп сақшылары республика-
лық, облыстық, өңіраралық жа-
рыстарға белсене атсалысып қа-
тысады. Міне, бүгінде, спорттың 
самбо күресінен жүлделі орындар 
иеленіп, оқу ордамыздың беделін 
көтеріп жүрген қазақтың қаракөз, 
нәзік жанды қызы, полиция қата-
рындағы 3-курс курсанты Гүлнұр 
Максетова ел чемпионатынан 
жүлделі үшінші орынды иеленді. 

Оны осы жарысқа Қазақстан Рес-
публикасының 11 спорт шеберін 
дайындаған, «Самбо күресінің 
құрметті азаматы», отставкадағы 
полиция подполковнигі Руслан 
Таңқыбаев жаттықтырды. 

Іс-шара қазақ елінің даңқты 
боксшысы Бекзат Саттарханов-
тың аты берілген спорт ке-

шенінде өтті.  Қазақстанның 
түкпір-түкпірінен 500-ге жуық 
спортшы  қатысты. Жарыстың 
мақсаты – алда келе жатқан әлем 
және Азия чемпионаттарына қа-
тысатын спортшыларды іріктеу, 
сонымен қатар, өскелең ұрпақты 
саламаттылыққа, дене тәрбиесі 
мен спортпен айналысуға ынта-
ландыру, спорттық жетістіктерін 
шыңдау. 

«Білім мен спорт – егіз ұғым» 
демекші, бүгінгі таңда елімізге 
сауатты, кәсіби білікті маман, 
парасатты, адамгершілігі мол, 
адал, дені сау, шымыр да шапшаң 
жастар қажет. Алдағы уақытта 
Гүлнұрға спорт пен оқуда биік 
белестерден көрінуді, таңдаған 
мамандығының кәсіби шебері 
болуын тілеп, спорт шыңдарын 
бағындыра бер демекпіз! 

Қостанай Академиясының 
баспасөз қызметі

Білім мен спорт – 
егіз ұғым

Жақында Түркістан қаласында самбо күресінен 23 жасқа дейінгі 
әйелдер мен ерлер арасында Қазақстан чемпионаты өтті. 

Жуырда Облыстық жоғары спорт 
шеберлігі мектебінде Тәуелсіздік 
күні мерекесіне арналған футболдан 
жарыс өтті. Оған Батыс Қазақстан 
облысы Төтенше жағдайлар депар-
таменті және «Батыс Қазақстан 

облысы Төтенше жағдайлар депар-
таментінің Өрт сөндіру және апат-
тық-құтқару жұмыстары қызметі» 
мемлекеттік мекемесінің өрт сөндіру 
бөлімдері және жедел-құтқару жа-
сағы командалары қатысты. 

Жарысты қызмет бастығының 
орынбасары, азаматтық қорғау под-
полковнигі Мұрат Баев ашып, ойын-
шыларға сәттілік және жақсы ойын 
тіледі. 

Марапаттау рәсімінде қызмет бас-
тығы, азаматтық қорғау майоры 
Назарали Селимов қатысушылар-
ды Тәуелсіздік күнімен құттықтап, 
турнирдің басты мақсаты – қызмет-
керлерді біріктіру, денешынықтыру 
дайындығын арттыру және саламат-
ты өмір салтын насихаттау екенін 
айтты. 

Турнирге қатысушыларға кубок, 
грамота және бағалы сыйлықтар 
табыстады.

Ж а р ы с  н ә т и ж е с і  б о й ы н ш а 
1-орынды №24 Өрт сөндіру бе-
кеті, 2-орынды №8 Өрт сөндіру 
бөлімі, 3-орынды №3 Маманданды-
рылған өрт сөндіру бөлімі жеңіп 
алды.

   Батыс Қазақстан облысы 
ТЖД АҚЖҚ 

Бөлімдер арасындағы бәсеке
ШАҒЫН ФУТБОЛ

«Батыс Қазақстан облысы ТЖД ӨС және АҚЖҚ» ММ қызметкерлері 
үшін өрт-құтқару спортынан кейінгі ең сүйікті спорт түрі – футбол. 
Сондықтан да өрт сөндіру бөлімдері және бекеттерінің арасында осы 
спорт түрінен жарыстар жиі өтіп тұрады.

ВОЛЕЙБОЛ 

А. АБИЛЬЕВ, 
Солтүстік Қазақстан облысы

Оған Сотталғандар арасында 
әлеуметтік-психологиялық тәрбие 
жұмысын ұйымдастыру бөлімі, 
Жедел бөлім мен мекеме бастығы-
ның кезекші көмекшілерінен және 
режим бөлімі, медицина бөлімі, 
тінту тобы, сотталғандардың ең-
бегін ұйымдастыру бөлімшесінен 
біріккен үш команда қатысты.

Жарыс барысында қызметкер-
лер сапқа тұрғызылып, мекеме 
бастығы, әділет полковнигі Та-
мерлан Валиев жарысқа қаты-
сушыларды Тәуелсіздік күні мере-
кесімен құттықтап, ойында сәт-
тілік тіледі. Жарыс өте тартысты 

өтіп, әр команда жеңуге тырысып, 
тер төкті. 

3-орынды жедел бөлім және ме-
кеме бастығының кезекші көмек-
шілер қызметі командасы алса, 
2-орынды режим бөлімі, тінту 
тобы, медицина бөлімі, сотталған-
дардың еңбегін ұйымдастыру 
бөлімшесінен біріккен команда 
иеленді.

1-орынды сотталғандар ара-
сында әлеуметтік-психологиялық 
тәрбие жұмысын ұйымдастыру 
командасы жеңіп алды. 

Командалар мекеме бастығы-
ның мадақтамасымен және ақша-
лай сыйақымен марапатталды, ал 
1-орын алған командаға мекеме 
бастығының кубогы табысталды. 

Үш құрама турнирі
Тәуелсіздік күніне орай «ЕС-164/3 мекемесі» РММ-нің бөлімдері 

арасында волейболдан жарыс өтті. 

Тәуелсіз еліміздің құрдасы, по-
лиция аға лейтенанты Нұрсұлтан 
Хасанов 1991 жылы 7 мамырда Пав-
лодар облысы, Ертіс ауылында дү-
ниеге келген. Жас әріптесіміздің үл-
кен өмір жолына аяқ басуы да алып 
мемлекеттің дамуымен қатарласа 
жүрді. Алғашқы қадам жасауы да, 
барлық жаңа нәрсені ең алғаш рет 
танып білулері де бірге болды. 

Нұрсұлтан спортпен 14 жасынан 
бастап шұғылдана бастады. Осы 
жолдағы табандылығы мен ерінбей 
еңбек етуі спорт саласындағы көп-
теген жетістіктерге жетуіне себеп 
болды.

2019 жылғы 23 қараша мен 1 жел-
тоқсан аралығында түріктің Анта-
лья қаласында кикбоксингтен Әлем 
чемпионаты өтті. Осы спорт түрінен 
мемлекет намысын полиция аға 
лейтенанты Нұрсұлтан Хасанов 
қорғады.

Мықты қарсыластармен ұрысқа 
түскен біздің полицей осы жолы 

да өз биігін бағындыра алды. 28 
жастағы тәртіп сақшысы 67 келі 
салмақтағы финалдық жекпе-жекте 
Грузияның спортшысымен кездесіп, 
күміс жүлдеге ие болды.

Нұрсұлтан 10 жылдан астам уақыт 
кикбоксингтен ҚР еңбек сіңірген 
жаттықтырушы Сабыржан Жақы-
повпен дайындық жасайды. Осы 
жолғы күміс медаль жаттықтырушы-
сы екеуінің алғашқы жүлдесі емес. 
Нұрсұлтан – Қазақстан мемлекетін 
халықаралық аренаға танытып жүр-
ген спортшы. Ол 2012 және 2015 жыл-
дардағы Азия чемпионы, Әлем кубо-
гының иегері мен Әлем чемпионы.

Нұрсұлтан еліміздің тәуелсіздігі 
қазақстандықтар үшін ең маңызды 
құндылық деп санайды және осы 
мемлекеттің әлемнің алпауыт елдері 
қатарына қосылғанын мақтан тұтады.

– Қазақстан өз алдына жеке мем-
лекет болған жылы дүниеге келу – 
үлкен бақыт. Мен дүниеге келгенде 
ата-анам Тұңғыш Президентіміздің 

құрметіне есімімді Нұрсұлтан деп 
қойыпты. Сондықтан да Отаныма 
деген сүйіспеншілік, оған қызмет 
ету маңызды екендігін бала кезден 
көңілге түйіп өстім. Көптеген елдер-
де болдым және Қазақстанды басқа 
елдермен салыстыра аламын. Салыс-
тыра отырып, Отанымның өте аз 
уақыт аралығында дамып және абы-
ройлы мемлекет болғанына көзім 
жетеді, – дейді Нұрсұлтан Хасанов.

Әрбір офицер секілді Нұрсұлтан 
да генерал болсам деп армандайды. 
Сол үшін де қызметте жоғары көр-
сеткіштерге жетуді, өзін-өзі дамы-
тып, спортпен шұғылдануды мақсат 
етеді.  

Павлодар облысы 
ПД баспасөз қызметі

Антальядан күміспен оралды
КИКБОКСИНГ

1991 жылы дүниеге келген жастар – көз алдымызда көркейіп келе 
жатқан жас Отанымыздың құрдастары. Тәуелсіздігіміз баршамызға 
еркіндік пен өзіндік дамуға мүмкіндік берді.

Жарысқа Ақтөбе облысының («Жа-
лын»), Батыс Қазақстан облысының 
Төтенше жағдайлар департамент-
терінің командалары, Ақтөбе облысы 
Полиция департаментінің «Динамо» 
командасы, Ақтөбе облысы бойынша 
ҰҚКД командасы, Ақтөбе қаласының 
әуесқой футбол клубтары: «Нефтян-

ник», «Шанхай», «Химик», «Достар», 
«Алаш», «Барыс», «Сириус», «АЗФ», 
сонымен қатар, «Ардагер», Қан-
дыағаш және Хромтау қалаларынан 
15 команда қатысты. 

Турнирдің ашылуына арналған 
шеру құқық қорғау органдарының 
басшыларының қатысуымен өтті, 

олар командаларға мықты рух және 
жеңіске жетулерін тіледі.

Табанды күрес барысында команда-
лар қызықты ойын көрсетіп, турнир 
жеңімпаздары анықталды. «Сириус» 
командасы бас жүлдеге ие болса, 
2-орынды Ақтөбе облысының ҰҚҚД 
командасы, 3-орынды «Алаш» коман-
дасы ұтып алды. Олар дипломдар-
мен, медальдармен және бағалы 
сыйлықтармен марапатталды.

Ақтөбе облысының 
ТЖД «ӨСжАҚЖҚ» ММ

«Сириус» сес көрсетті
ШАҒЫН ФУТБОЛ

11-12 желтоқсан аралығында Ақтөбе облысы Төтенше жағдайлар 
департаментінің Өрт сөндіру қызметі ардагерлер командалары 
арасында «Қоныс» спорт кешенінде өртке қарсы қызметтің құрметті 
ардагері Туулдук Баетовті еске алуға арналған турнир өткізді.

П о л и ц и я  қ ы з м е т -
керлері балалар үйіне 
тұрақты барып тұра-
ды. Спорт жаттығудан 
басталады, ал тәртіп 
сақшыларымен жат-
тығу – біздің еліміздегі 
құқықтық тәртіп пен ұлт 
денсаулығының кепілі.

Полицейлер балаларға 
дене жаттығуларының 

кешенін көрсетті. Балалар поли-
ция қызметкерлерімен бірге оты-
рып-тұру, еңкею, аяқпен сермеу, 
секіруді бар ынтасымен жасады. 
Жаттығудан кейін полицейлер жа-
уынгерлік күрес тәсілдерінің эле-
менттерін көрсетіп, балалармен қи-
мыл-қозғалыс ойындарын ойнады. 
Балалар денсаулық үшін пайдалы 
әрі көңілді уақыт өткізді.

Полиция қызметкерлері өткізген 
іс-шараның мақсаты – балаларды 
саламатты өмір салтына баулу және 
денешынықтыру негіздерін үйрету.

Шымкент қаласы 
ПД баспасөз қызметі

Дене жаттығуларының кешені
Жастар жылы аясында Шымкент қаласының Полиция департаменті 

Жылдам қимылдайтын арнайы жасағының қызметкерлері №4 балалар 
үйінің балаларымен таңғы жаттығу өткізді. Мұнда 4-тен 18 жасқа 
дейінгі балалар тәрбиеленеді.

ЖАТТЫҒУ

Ойлан, тап!

Гүлнәр МАҒЗҰМОВА, 
Алматы қаласы

«Ерлік бұрышының» лентасын 
филология ғылымдарының док-
торы, профессор, Қазақстанның 
еңбек сіңірген қайраткері, «Па-
расат» орденінің және «Тіл жана-
шыры» құрмет белгісінің иегері 
Асылы Осман мен Алматы қала-
сы бойынша ҚАЖД Ардагерлер 
кеңесінің төрағасы, отставкадағы 
әділет полковнигі Ерғали Сағалба-
ев қиып, мекеме қызметкерлерін 
еліміздің ең қасиетті мерекесі – 
Тәуелсіздік күнімен құттықтады. 

ЛА-155/6 мекемесінің медици-
налық бөлімінің фельдшері, ішкі 
қызмет лейтенанты Айдарбек Қа-
былбекұлы 2000 жылдың 30 қара-
шасында сағат 22.30 шамасында 
сотталғандардың қашуын тоқта-
ту кезінде ерлікпен қаза тапқан 
еді. Бұдан бұрын оның өзі қызмет 
атқарған Алматы қаласындағы 
ЛА-155/6 түзеу мекемесінің және 
Алматы облысы бойынша ҚАЖД 
ғимаратының алдында ескерткіш 
қойылған болатын. Бұл жолы әріп-
тестері өмірі небәрі 26 жасында 
үзілген дәрігерге Тәуелсіздік мере-
кесі қарсаңында тағы да бір құрмет 
көрсетіп, «Ерлік бұрышын» ашты. 

Онда А. Сабырбековтің өмірбаяны 
мен қызметтік куәлігі, өзі қайтыс 
болғаннан кейін табыс етілген «Ер-
лігі үшін» медалі, жастық шағы мен 
қызметтік сәттерінен түсірілген 
фотосуреттері қойылды. Ол қаза 
тапқанда артында қалған қызы Аяу-
лы небәрі үш жаста, ұлы Ұлан үш ай-
лық қана болатын. Аталған жиынға  
Айдарбектің бауыры Жеңісбек пен 
қызы Аяулы қатысып, әкесіне құр-
мет көрсеткен мекеме қызметкер-
леріне алғыстарын білдірді.

Жиын барысында мекеме қыз-
меткерлері Желтоқсан оқиға-
с ы н ы ң  қ а һ а р м а н д а р ы н а  а р -
налған жүрекжарды жырларын 
оқыды.

Желтоқсанның желі, аязы, ызғары,
Қанды мұзда талай қазақ сыздады.
Ұлт қамы үшін шыққан сол күн алаңға,
Азап шекті қайсар қазақ қыздары.

Егемендік – бұл елімнің елдігі,
Егемендік – барлық ұлттың теңдігі.
Егемендік – елін, жерін қорғаған, 
Ербол, Қайрат, Ләззаттардың ерлігі! 

Алматы қаласы бойынша ҚАЖД 
ЛА-155/6 мекемесі Режим және 
күзет бөлімінің бақылаушысы, 
әділет аға сержанты Асхат Қаби-
евтің жүрегін жарып шыққан осы 
бір жыр жолдары осыдан 33 жыл 
бұрынғы қазақтың қайсар қыз-жі-
гіттеріне соғылған ескерткіш 
іспетті. Тәуелсіздік мерекесі қар-
саңында аталған мекемеде өткен 
салтанатты жиында осы бөлімнің 
қызметкері Өжет Әмреев жалын-
ды ақын Жұбан Молдағалиевтің 
«Мен қазақпын» деген поэмасын 
нақышына келтіре оқып, бүгінгі 
азат күнге жеткенше мың өліп, 
мың тірілген қайсар халықтың 
рухын тағы бір асқақтатты.

Сондай-ақ, еліміздің басты мере-
кесіне арналған жиында Алматы 
қаласы бойынша ҚАЖД бастығы-
ның орынбасары, әділет подпол-
ковнигі Ерлан Ұзақов пен мекеме 
бастығы, әділет подполковнигі 
Ертай Шәкенов, ардагер О. Тохти-
ев сөз сөйлеп, жас мамандардың 
еліміздің жарқын болашағы үшін 
аянбай еңбек ететіндеріне сенім 
білдірді.

Суретті түсірген автор

САЛТАНАТТЫ ШАРА

Тәуелсіздік мерекесі қарсаңында Алматы қаласы бойынша ҚАЖД 
ЛА-155/6 мекемесінде сотталғандар қолынан қаза тапқан Айдарбек 
Сабырбековке арналған «Ерлік бұрышы» ашылды. 

Мекемедегі 
«Ерлік бұрышы»

Қ. ҚАБЕКЕНОВ, 
Батыс Қазақстан облысы

Соналы жалпы орта білім беретін 
мектеп оқушылары қатысқан ша-
рада құтқарушылар балаларға өрт 
қауіпсіздігінің негізгі ережелері мен 
төтенше жағдайлар кезіндегі іс-әре-
кеттерді таныстырды. Оларға же-
дел қызметтерге жалған хабарлама 
жасауға болмайтынын, өйткені дәл 
сол уақытта басқа адамдарға шын 
көмек керек болуы мүмкін екендігін 
ескертті. 

Экскурсия барысында қонақтарға 
жауынгерлік көлік құралдары, өрт 

сөндірушілердің қызметтік бөл-
мелері, байланыс пункті, қарауыл 
қызметінің демалыс бөлмесі таныс-
тырылып, оқу залы көрсетілді. 
Оқу залында оқушыларға ІІМ ТЖК 
«І2NIK» компаниясымен бірлесе оты-
рып қосылған «DARMEN»  мобильді 
қосымшасы ұсынылды.

«DARMEN» мобильді қосымша-
сының дауылды гидрометеороло-
гиялық құбылыстар, сейсмикалық 
қатерлер, қысқы кезеңде автокөлік 
жолдарының жабылуы, республика-
ның барлық аумағында алдын алу 
және басқа да іс-шаралар туралы 
хабарды уақытылы хабардар ету 
мүмкіндігі жайында түсіндірілді.

Экскурсиядан мол әсер алған 
о қ у ш ы л а р  м а м а н д а р ғ а  р и з а -
шылығын білдірді.

Батыс Қазақстан облысы, Қаратөбе ауданы Төтенше жағдайлар 
бөлімінің ұйымдастыруымен «Азаматтық қорғаныс, төтенше 
жағдайлардың алдын алу» тақырыбында «Ашық есік күні» өтті.

«Darmen»-нің мүмкіндігі мол
АШЫҚ ЕСІК КҮНІ

Күз-қыс мезгілдерінде төтенше 
жағдайлар көбіне балық аулау, 
жұқа мұз үстімен белгіленбеген 

жерлерден өту, дауылды ескерту-
лерге қарамастан су айдындары-
на түнгі уақытта және мас күйде 

шығу, судағы қауіпсіздік ереже-
лерін сақтамау салдарынан орын 
алады.

Осыған орай,  Алматы облы-
сы ТЖД тұрғындарды және қо-
нақтарды жұқа мұз үстіндегі қа-
уіпсіздік  ережелерін сақтауға 
шақырады.

ЕСТЕ САҚТАҢЫЗ: 
- суы ағынды өзендерде, бұлақтарда, сондай-ақ, су өсімдіктері, бұта, қамыс өсетін жерлерінде мұз әлсіз болады;
- егер ауа температурасы 0 градустан жоғары болса, мұздың беріктігі 25% төмендейді;
- мұздың беріктігін көзбен анықтауға болады: көк түсті – берік, ақ түсті – оның беріктігі 2 есе аз, күңгірт ақ 

немесе сарғыш түсті – сенімсіз;
- мұз үстінде төтенше жағдайды байқасаңыз, дереу 112 нөміріне телефон шалып, көмекке шақырыңыз.                

Алматы облысы 
ТЖД баспасөз қызметі 

Егер аяқ астыңыздағы мұз сықыр-
лағанын немесе шытынай бастаға-
нын байқасаңыз, қорқып, қашуға 

асықпаңыз. Мұздың үстіне бар 
денеңізбен ақырын жатып, қауіпсіз 

жерге жылжыңыз.

Адамдар мұздың үстімен топта-
нып өткенде бір жерге шоғырланып 

жүрулеріне болмайды. 
Аралары кемінде 5-6 метр 

болғаны жөн.

Мұз адамды көтеруі үшін оның 
қалыңдығы кемінде 15 см 

болуы тиіс.

Өзен-көлдердің үстімен тек өтуге 
рұқсат етілген жерлер арқылы ғана 

жүру керек.

Автокөліктер өтуі үшін мұздың 
қалыңдығы кемінде 30 см болуы 

керек.

Егер мұз ойылып, суға түсіп 
кеткен адамды байқасаңыз, оған 

арқан, жіп, таяқ, шарф, саты секілді 
заттарды лақтырып, құтқаруға 

тырысу қажет.

Алматы облысының аумағында Іле, Көксу, Қаратал, Ақсу, Лепсі, 
Тентек сияқты ірі және 400-ге жуық ұсақ өзендер, арналар мен 
ағындар, сондай-ақ, 85 тоған, 75 су қоймасы бар. Олардың ішінде ең 
ірілері: Қапшағай, Бартоғай, Күрті және Бестөбе. 

Мұздағы қауіпсіздік ережелері

Л. АХМЕТҚАЛИЕВА, 
Ақжайық ауданы

Шараның қорытындысы бой-
ы н ш а  А қ ж а й ы қ  а у д а н ы н ы ң 
ж а с т а р  с ы й л ы ғ ы н ы ң  « Ү з д і к 
жас құқық қорғау қызметкері» 
а т а л ы м ы н  Б а т ы с  Қ а з а қ с т а н 
о б л ы с ы  б о й ы н ш а  Қ А Ж Д  № 1 
А қ ж а й ы қ  а у д а н д ы қ  П р о б а -
ция қызметінің инспекторы, 
әділет аға лейтенанты Тыныш-
бай Мұқан иеленіп, оны аудан 

әкімі  Қалияр Айтмұхамбетов 
марапаттады.

Сонымен қатар, аудан бойынша 
мемлекеттік жастар саясатын жү-
зеге асыруға қосқан үлесі, қоғам-
нан оқшаулаусыз жазаларға сот-
талғандарды қоғамға бейімдеудегі 
профилактикалық-оңалту шарала-
рындағы еңбектері үшін облыстық 
ҚАЖД №1 Ақжайық аудандық 
Пробация қызметінің бөлімше 
бастығы, әділет майоры Нұрлан 
Самиғалиев те марапатталды.

ШАРА

Жуырда Батыс Қазақстан облысы, Ақжайық ауданында «Жастық 
жігер-2019» атты іс-шара өтті.

Жалынды жастық жігер

Құрастырған Ескендір ТАСБОЛАТ


